
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾಂ
ಷಷ್ಠಕಾಣ್ಡೇ  ದ್ವಿತೀಯಃ  ಪ್ರಶ್ನಃ  –
ಸೋಮಮನ್ತ್ರಬ್ರಾಹ್ಮಣನಿರೂಪಣಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ಯದು॒ಭೌ  ವಿ॒ಮುಚ್ಯಾ॑ -ಽಽತಿ॒ಥ್ಯ -ಙ್ಗೃ॑ಹ್ಣೀ॒ಯಾ -
ದ್ಯ॒ಜ್ಞಂ -ವಿಁಚ್ಛಿ॑ನ್ದ್ಯಾ॒ -ದ್ಯದು॒ಭಾವ -ವಿ॑ಮುಚ್ಯ॒
ಯಥಾ -ಽನಾ॑ಗತಾಯಾ -ಽಽತಿ॒ಥ್ಯ -ಙ್ಕ್ರಿ॒ಯತೇ॑  ತಾ॒ದೃಗೇ॒ವ  ತ
-ದ್ವಿಮು॑ಕ್ತೋ॒ -ಽನ್ಯೋ॑ -ಽನ॒ಡ್ವಾ -ನ್ಭವ॒ತ್ಯ
ವಿ॑ಮುಕ್ತೋ॒ -ಽನ್ಯೋ -ಽಥಾ॑ -ಽಽತಿ॒ಥ್ಯ -ಙ್ಗೃ॑ಹ್ಣಾತಿ
ಯ॒ಜ್ಞಸ್ಯ॒  ಸನ್ತ॑ತ್ಯೈ॒  ಪತ್ನ್ಯ॒ನ್ವಾರ॑ಭತೇ॒
ಪತ್ನೀ॒  ಹಿ  ಪಾರೀ॑ಣಹ್ಯ॒ಸ್ಯೇಶೇ॒  ಪತ್ನಿ॑ಯೈ॒
ವಾನು॑ಮತ॒ -ನ್ನಿರ್ವ॑ಪತಿ॒  ಯದ್ವೈ  ಪತ್ನೀ॑  ಯ॒ಜ್ಞಸ್ಯ॑
ಕ॒ರೋತಿ॑  ಮಿಥು॒ನ -ನ್ತದಥೋ॒  ಪತ್ನಿ॑ಯಾ  ಏ॒ವೈ - [ಪತ್ನಿ॑ಯಾ
ಏ॒ವ , ಏ॒ಷ ] 1

-ಷ  ಯ॒ಜ್ಞಸ್ಯಾ᳚ನ್ವಾರ॒ಭೋಂ  ಽನ॑ವಚ್ಛಿತ್ತ್ಯೈ॒  ಯಾವ॑ -
ದ್ಭಿ॒ರ್ವೈ  ರಾಜಾ॑ -ಽನುಚ॒ರೈರಾ॒ಗಚ್ಛ॑ತಿ॒
ಸರ್ವೇ᳚ಭ್ಯೋ॒  ವೈ  ತೇಭ್ಯ॑  ಆತಿ॒ಥ್ಯ -ಙ್ಕ್ರಿ॑ಯತೇ॒
ಛನ್ದಾಗ್ಂ॑ಸಿ॒  ಖಲು॒  ವೈ  ಸೋಮ॑ಸ್ಯ॒  ರಾಜ್ಞೋ॑ -
ಽನುಚ॒ರಾಣ್ಯ॒ಗ್ನೇ -ರಾ॑ತಿ॒ಥ್ಯಮ॑ಸಿ॒  ವಿಷ್ಣ॑ವೇ॒
ತ್ವೇತ್ಯಾ॑ಹ  ಗಾಯತ್ರಿ॒ಯಾ  ಏ॒ವೈತೇನ॑  ಕರೋತಿ॒
ಸೋಮ॑ಸ್ಯಾ -ಽಽತಿ॒ಥ್ಯಮ॑ಸಿ॒  ವಿಷ್ಣ॑ವೇ॒  ತ್ವೇತ್ಯಾ॑ಹ
ತ್ರಿ॒ಷ್ಟುಭ॑  ಏ॒ವೈತೇನ॑
ಕರೋ॒ತ್ಯತಿ॑ಥೇರಾತಿ॒ಥ್ಯಮ॑ಸಿ॒  ವಿಷ್ಣ॑ವೇ॒
ತ್ವೇತ್ಯಾ॑ಹ॒  ಜಗ॑ತ್ಯಾ  [ಜಗ॑ತ್ಯೈ , ಏ॒ವೈತೇನ॑ ] 2

ಏ॒ವೈತೇನ॑  ಕರೋತ್ಯ॒ಗ್ನಯೇ᳚  ತ್ವಾ
ರಾಯಸ್ಪೋಷ॒ದಾವ್ನ್ನೇ॒  ವಿಷ್ಣ॑ವೇ॒
ತ್ವೇತ್ಯಾ॑ಹಾನು॒ಷ್ಟುಭ॑  ಏ॒ವೈತೇನ॑  ಕರೋತಿ
ಶ್ಯೇ॒ನಾಯ॑  ತ್ವಾ  ಸೋಮ॒ಭೃತೇ॒  ವಿಷ್ಣ॑ವೇ॒  ತ್ವೇತ್ಯಾ॑ಹ
ಗಾಯತ್ರಿ॒ಯಾ  ಏ॒ವೈತೇನ॑  ಕರೋತಿ॒  ಪಞ್ಚ॒  ಕೃತ್ವೋ॑



ಗೃಹ್ಣಾತಿ॒  ಪಞ್ಚಾ᳚ಖ್ಷರಾ  ಪ॒ಙ್ಕ್ತಿಃ  ಪಾಙ್ಕ್ತೋ॑
ಯ॒ಜ್ಞೋ  ಯ॒ಜ್ಞಮೇ॒ವಾವ॑  ರುನ್ಧೇ  ಬ್ರಹ್ಮವಾ॒ದಿನೋ॑
ವದನ್ತಿ॒  ಕಸ್ಮಾ᳚ -ಥ್ಸ॒ತ್ಯಾ -ದ್ಗಾ॑ಯತ್ರಿ॒ಯಾ  ಉ॑ಭ॒ಯತ॑
ಆತಿ॒ಥ್ಯಸ್ಯ॑  ಕ್ರಿಯತ॒  ಇತಿ॒  ಯದೇ॒ವಾ -ಽದ -ಸ್ಸೋಮ॒ಮಾ - [
ಯದೇ॒ವಾ -ಽದ -ಸ್ಸೋಮ॒ಮಾ , ಆಹ॑ರ॒ -ತ್ತಸ್ಮಾ᳚ -] 3

-ಽಹ॑ರ॒ -ತ್ತಸ್ಮಾ᳚ -ದ್ಗಾಯತ್ರಿ॒ಯಾ  ಉ॑ಭ॒ಯತ॑
ಆತಿ॒ಥ್ಯಸ್ಯ॑  ಕ್ರಿಯತೇ  ಪು॒ರಸ್ತಾ᳚ಚ್ಚೋ॒
ಪರಿ॑ಷ್ಟಾಚ್ಚ॒  ಶಿರೋ॒  ವಾ  ಏ॒ತ -ದ್ಯ॒ಜ್ಞಸ್ಯ॒
ಯದಾ॑ತಿ॒ಥ್ಯ -ನ್ನವ॑ಕಪಾಲಃ  ಪುರೋ॒ಡಾಶೋ॑  ಭವತಿ॒
ತಸ್ಮಾ᳚ನ್ನವ॒ಧಾ  ಶಿರೋ॒  ವಿಷ್ಯೂ॑ತ॒ -ನ್ನವ॑ಕಪಾಲಃ
ಪುರೋ॒ಡಾಶೋ॑  ಭವತಿ॒  ತೇ
ತ್ರಯ॑ಸ್ತ್ರಿಕಪಾ॒ಲಾಸ್ತ್ರಿ॒ವೃತಾ॒  ಸ್ತೋಮೇ॑ನ॒
ಸಮ್ಮಿ॑ತಾ॒ಸ್ತೇಜ॑ಸ್ತ್ರಿ॒ವೃ -ತ್ತೇಜ॑  ಏ॒ವ
ಯ॒ಜ್ಞಸ್ಯ॑  ಶೀ॒ರ್॒ಷ -ನ್ದ॑ಧಾತಿ॒  ನವ॑ಕಪಾಲಃ
ಪುರೋ॒ಡಾಶೋ॑  ಭವತಿ॒  ತೇ
ತ್ರಯ॑ಸ್ತ್ರಿಕಪಾ॒ಲಾಸ್ತ್ರಿ॒ವೃತಾ᳚  ಪ್ರಾ॒ಣೇನ॒
ಸಮ್ಮಿ॑ತಾಸ್ತ್ರಿ॒ವೃದ್ವೈ  [ ] 4

ಪ್ರಾ॒ಣ -ಸ್ತ್ರಿ॒ವೃತ॑ಮೇ॒ವ  ಪ್ರಾ॒ಣಮ॑ಭಿಪೂ॒ರ್ವಂ -
ಯಁ॒ಜ್ಞಸ್ಯ॑  ಶೀ॒ರ್॒ಷ -ನ್ದ॑ಧಾತಿ  ಪ್ರ॒ಜಾಪ॑ತೇ॒ರ್ವಾ
ಏ॒ತಾನಿ॒  ಪಖ್ಷ್ಮಾ॑ಣಿ॒  ಯದ॑ಶ್ವವಾ॒ಲಾ  ಐ᳚ಖ್ಷ॒ವೀ
ತಿ॒ರಶ್ಚೀ॒  ಯದಾಶ್ವ॑ವಾಲಃ  ಪ್ರಸ್ತ॒ರೋ
ಭವ॑ತ್ಯೈಖ್ಷ॒ವೀ  ತಿ॒ರಶ್ಚೀ᳚  ಪ್ರ॒ಜಾಪ॑ತೇರೇ॒ವ
ತಚ್ಚಖ್ಷು॒ -ಸ್ಸಮ್ಭ॑ರತಿ  ದೇ॒ವಾ  ವೈ  ಯಾ
ಆಹು॑ತೀ॒ರಜು॑ಹವು॒ಸ್ತಾ  ಅಸು॑ರಾ  ನಿ॒ಷ್ಕಾವ॑ಮಾದ॒ -
ನ್ತೇ  ದೇ॒ವಾಃ  ಕಾ᳚ರ್ ಷ್ಮ॒ರ್ಯ॑ಮಪಶ್ಯನ್  ಕರ್ಮ॒ಣ್ಯೋ॑
ವೈ  ಕರ್ಮೈ॑ನೇನ  ಕುರ್ವೀ॒ತೇತಿ॒  ತೇ  ಕಾ᳚ರ್ ಷ್ಮರ್ಯ॒ಮಯಾ᳚ -
ನ್ಪರಿ॒ಧೀ - [-ನ್ಪರಿ॒ಧೀನ್ , ಅ॒ಕು॒ರ್ವ॒ತ॒  ತೈರ್ವೈ ] 5

-ನ॑ಕುರ್ವತ॒  ತೈರ್ವೈ  ತೇ  ರಖ್ಷಾ॒ಗ್॒ಸ್ಯಪಾ᳚ಘ್ನತ॒  ಯ -
ತ್ಕಾ᳚ರ್ ಷ್ಮರ್ಯ॒ಮಯಾಃ᳚  ಪರಿ॒ಧಯೋ॒  ಭವ॑ನ್ತಿ॒
ರಖ್ಷ॑ಸಾ॒ಮಪ॑ಹತ್ಯೈ॒  ಸಗ್ಗ್  ಸ್ಪ॑ರ್ ಶಯತಿ॒
ರಖ್ಷ॑ಸಾ॒ಮನ॑ನ್ವ -ವಚಾರಾಯ॒  ನ  ಪು॒ರಸ್ತಾ॒ -ತ್ಪರಿ॑
ದಧಾತ್ಯಾದಿ॒ತ್ಯೋ  ಹ್ಯೇ॑ವೋದ್ಯ -ನ್ಪು॒ರಸ್ತಾ॒ -
ದ್ರಖ್ಷಾಗ್॑ಸ್ಯಪ॒ಹನ್ತ್ಯೂ॒ರ್ಧ್ವೇ  ಸ॒ಮಿಧಾ॒ವಾ
ದ॑ಧಾತ್ಯು॒ಪರಿ॑ಷ್ಟಾದೇ॒ವ  ರಖ್ಷಾ॒ಗ್॒ಸ್ಯಪ॑  ಹನ್ತಿ॒
ಯಜು॑ಷಾ॒ -ಽನ್ಯಾ -ನ್ತೂ॒ಷ್ಣೀಮ॒ನ್ಯಾ -
ಮ್ಮಿ॑ಥುನ॒ತ್ವಾಯ॒  ದ್ವೇ  ಆ  ದ॑ಧಾತಿ  ದ್ವಿ॒ಪಾ -
ದ್ಯಜ॑ಮಾನಃ॒  ಪ್ರತಿ॑ಷ್ಠಿತ್ಯೈ  ಬ್ರಹ್ಮವಾ॒ದಿನೋ॑  ವದ - [
ವದನ್ತಿ , ಅ॒ಗ್ನಿಶ್ಚ॒  ವಾ ] 6



-ನ್ತ್ಯ॒ಗ್ನಿಶ್ಚ॒  ವಾ  ಏ॒ತೌ  ಸೋಮ॑ಶ್ಚ  ಕ॒ಥಾ  ಸೋಮಾ॑ಯಾ -
ಽಽತಿ॒ಥ್ಯ -ಙ್ಕ್ರಿ॒ಯತೇ॒  ನಾಗ್ನಯ॒  ಇತಿ॒
ಯದ॒ಗ್ನಾವ॒ಗ್ನಿ -ಮ್ಮ॑ಥಿ॒ತ್ವಾ  ಪ್ರ॒ಹರ॑ತಿ॒
ತೇನೈ॒ವಾಗ್ನಯ॑  ಆತಿ॒ಥ್ಯ -ಙ್ಕ್ರಿ॑ಯ॒ತೇ  ಽಥೋ॒
ಖಲ್ವಾ॑ಹುರ॒ಗ್ನಿ -ಸ್ಸರ್ವಾ॑  ದೇ॒ವತಾ॒  ಇತಿ॒
ಯದ್ಧ॒ವಿರಾ॒ಸಾದ್ಯಾ॒ಗ್ನಿ -ಮ್ಮನ್ಥ॑ತಿ  ಹ॒ವ್ಯಾಯೈ॒ವಾ -
ಽಽಸ॑ನ್ನಾಯ॒  ಸರ್ವಾ॑  ದೇ॒ವತಾ॑  ಜನಯತಿ  ॥  7 ॥
(ಪತ್ನಿ॑ಯಾ  ಏ॒ವ  – ಜಗ॑ತ್ಯಾ॒  – ಆ  – ತ್ರಿ॒ವೃದ್ವೈ  –
ಪ॑ರಿ॒ಧೀನ್  – ವ॑ದ॒ನ್ತ್ಯೇ  – ಕ॑ಚತ್ವಾರಿಗ್ಂಶಚ್ಚ ) (ಅ
. 1)

ದೇ॒ವಾ॒ಸು॒ರಾ -ಸ್ಸಂ ಯಁ॑ತ್ತಾ  ಆಸ॒ -ನ್ತೇ  ದೇ॒ವಾ  ಮಿ॒ಥೋ
ವಿಪ್ರಿ॑ಯಾ  ಆಸ॒ -ನ್ತೇ᳚ -ಽ (1॒ )ನ್ಯೋ᳚ -ಽನ್ಯಸ್ಮೈ॒
ಜ್ಯೈಷ್ಠ್ಯಾ॒ಯಾತಿ॑ಷ್ಠಮಾನಾಃ  ಪಞ್ಚ॒ಧಾ
ವ್ಯ॑ಕ್ರಾಮನ್ನ॒ಗ್ನಿರ್ವಸು॑ಭಿ॒ -ಸ್ಸೋಮೋ॑
ರು॒ದ್ರೈರಿನ್ದ್ರೋ॑  ಮ॒ರುದ್ಭಿ॒ -ರ್ವರು॑ಣ  ಆದಿ॒ತ್ಯೈ -
ರ್ಬೃಹ॒ಸ್ಪತಿ॒ -ರ್ವಿಶ್ವೈ᳚ರ್ದೇ॒ವೈಸ್ತೇ॑
ಽಮನ್ಯ॒ನ್ತಾಸು॑ರೇಭ್ಯೋ॒  ವಾ  ಇ॒ದ -
ಮ್ಭ್ರಾತೃ॑ವ್ಯೇಭ್ಯೋ  ರದ್ಧ್ಯಾಮೋ॒  ಯನ್ಮಿ॒ಥೋ
ವಿಪ್ರಿ॑ಯಾ॒ -ಸ್ಸ್ಮೋ  ಯಾ  ನ॑  ಇ॒ಮಾಃ
ಪ್ರಿ॒ಯಾಸ್ತ॒ನುವ॒ಸ್ತಾ -ಸ್ಸ॒ಮವ॑ದ್ಯಾಮಹೈ॒  ತಾಭ್ಯ॒ -
ಸ್ಸ  ನಿರ್ -ಋ॑ಚ್ಛಾ॒ದ್ಯೋ  [ನಿರ್ -ಋ॑ಚ್ಛಾ॒ದ್ಯಃ , ನಃ॒
ಪ್ರ॒ಥ॒ಮೋ᳚ (1॒ )-ಽನ್ಯೋ᳚ ] 8

ನಃ॑  ಪ್ರಥ॒ಮೋ᳚ (1॒ )-ಽನ್ಯೋ᳚ -ಽನ್ಯಸ್ಮೈ॒
ದ್ರುಹ್ಯಾ॒ದಿತಿ॒  ತಸ್ಮಾ॒ದ್ಯ -ಸ್ಸತಾ॑ನೂನಪ್ತ್ರಿಣಾ -
ಮ್ಪ್ರಥ॒ಮೋ  ದ್ರುಹ್ಯ॑ತಿ॒  ಸ  ಆರ್ತಿ॒ಮಾರ್ಚ್ಛ॑ತಿ॒  ಯ -
ತ್ತಾ॑ನೂನ॒ಪ್ತ್ರಗ್ಂ  ಸ॑ಮವ॒ದ್ಯತಿ॒
ಭ್ರಾತೃ॑ವ್ಯಾಭಿಭೂತ್ಯೈ॒  ಭವ॑ತ್ಯಾ॒ತ್ಮನಾ॒  ಪರಾ᳚ -
ಽಸ್ಯ॒  ಭ್ರಾತೃ॑ವ್ಯೋ  ಭವತಿ॒  ಪಞ್ಚ॒  ಕೃತ್ವೋ -ಽವ॑ದ್ಯತಿ
ಪಞ್ಚ॒ಧಾ  ಹಿ  ತೇ  ತ -ಥ್ಸ॑ಮ॒ವಾದ್ಯ॒ನ್ತಾಥೋ॒
ಪಞ್ಚಾ᳚ಖ್ಷರಾ  ಪ॒ಙ್ಕ್ತಿಃ  ಪಾಙ್ಕ್ತೋ॑  ಯ॒ಜ್ಞೋ
ಯ॒ಜ್ಞಮೇ॒ವಾವ॑  ರುನ್ಧ॒  ಆಪ॑ತಯೇ  ತ್ವಾ
ಗೃಹ್ಣಾ॒ಮೀತ್ಯಾ॑ಹ  ಪ್ರಾ॒ಣೋ  ವಾ  [ಪ್ರಾ॒ಣೋ  ವೈ , ಆಪ॑ತಿಃ ] 9

ಆಪ॑ತಿಃ  ಪ್ರಾ॒ಣಮೇ॒ವ  ಪ್ರೀ॑ಣಾತಿ॒  ಪರಿ॑ಪತಯ॒
ಇತ್ಯಾ॑ಹ॒  ಮನೋ॒  ವೈ  ಪರಿ॑ಪತಿ॒ರ್ಮನ॑  ಏ॒ವ  ಪ್ರೀ॑ಣಾತಿ॒
ತನೂ॒ನಪ್ತ್ರ॒  ಇತ್ಯಾ॑ಹ  ತ॒ನುವೋ॒  ಹಿ  ತೇ  ತಾ -
ಸ್ಸ॑ಮ॒ವಾದ್ಯ॑ನ್ತ  ಶಾಕ್ವ॒ರಾಯೇತ್ಯಾ॑ಹ॒  ಶಕ್ತ್ಯೈ॒
ಹಿ  ತೇ  ತಾ -ಸ್ಸ॑ಮ॒ವಾದ್ಯ॑ನ್ತ॒  ಶಕ್ಮ॒ -
ನ್ನೋಜಿ॑ಷ್ಠಾ॒ಯೇತ್ಯಾ॒ಹೌಜಿ॑ಷ್ಠ॒ಗ್ಂ॒  ಹಿ  ತೇ  ತ



ದಾ॒ತ್ಮನ॑ -ಸ್ಸಮ॒ವಾದ್ಯ॒ನ್ತಾ –ನಾ॑ಧೃಷ್ಟ -
ಮಸ್ಯನಾಧೃ॒ಷ್ಯ -ಮಿತ್ಯಾ॒ಹಾ -ಽನಾ॑ಧೃಷ್ಟ॒ಗ್ಗ್॒
ಹ್ಯೇ॑ತದ॑ನಾಧೃ॒ಷ್ಯ -ನ್ದೇ॒ವಾನಾ॒ -ಮೋಜ॒  [ದೇ॒ವಾನಾ॒ -
ಮೋಜಃ॑ , ಇತ್ಯಾ॑ಹ ] 10

ಇತ್ಯಾ॑ಹ  ದೇ॒ವಾನಾ॒ಗ್॒  ಹ್ಯೇ॑ತದೋಜೋ॑ -ಽಭಿಶಸ್ತಿ॒ಪಾ
ಅ॑ನಭಿಶಸ್ತೇ॒ನ್ಯಮಿತ್ಯಾ॑ಹಾ -ಭಿಶಸ್ತಿ॒ಪಾ  ಹ್ಯೇ॑ತದ॑  -
ನಭಿಶಸ್ತೇ॒ನ್ಯಮನು॑  ಮೇ  ದೀ॒ಖ್ಷಾ -ನ್ದೀ॒ಖ್ಷಾಪ॑ತಿ -
ರ್ಮನ್ಯತಾ॒ಮಿತ್ಯಾ॑ಹ  ಯಥಾಯ॒ಜುರೇ॒ವೈತ -ದ್ಘೃ॒ತಂ -ವೈಁ
ದೇ॒ವಾ  ವಜ್ರ॑ -ಙ್ಕೃ॒ತ್ವಾ  ಸೋಮ॑ಮಘ್ನ -ನ್ನನ್ತಿ॒ಕಮಿ॑ವ॒
ಖಲು॒  ವಾ  ಅ॑ಸ್ಯೈ॒ತಚ್ಚ॑ರನ್ತಿ॒  ಯ -
ತ್ತಾ॑ನೂನ॒ಪ್ತ್ರೇಣ॑  ಪ್ರ॒ಚರ॑ನ್ತ್ಯ॒ಗ್ಂ॒  ಶುರಗ್ಂ॑
ಶುಸ್ತೇ  ದೇವ  ಸೋ॒ಮಾ -ಽಽ  ಪ್ಯಾ॑ಯತಾ॒ -ಮಿತ್ಯಾ॑ಹ॒  ಯ - [-
ಮಿತ್ಯಾ॑ಹ॒  ಯತ್ , ಏ॒ವಾಸ್ಯಾ॑ -] 11

-ದೇ॒ವಾಸ್ಯಾ॑ -ಪುವಾ॒ಯತೇ॒  ಯನ್ಮೀಯ॑ತೇ॒ -
ತದೇ॒ವಾಸ್ಯೈ॒ತೇನಾ -ಽಽ  ಪ್ಯಾ॑ಯಯ॒ತ್ಯಾ
ತುಭ್ಯ॒ಮಿನ್ದ್ರಃ॑  ಪ್ಯಾಯತಾ॒ಮಾ  ತ್ವಮಿನ್ದ್ರಾ॑ಯ
ಪ್ಯಾಯ॒ಸ್ವೇತ್ಯಾ॑ -ಹೋ॒ಭಾವೇ॒ವೇನ್ದ್ರ॑ -ಞ್ಚ॒  ಸೋಮ॒ -
ಞ್ಚಾ -ಽಽಪ್ಯಾ॑ಯಯ॒ತ್ಯಾ  ಪ್ಯಾ॑ಯಯ॒  ಸಖೀ᳚ನ್ -ಥ್ಸ॒ನ್ಯಾ
ಮೇ॒ಧಯೇತ್ಯಾ॑ಹ॒ರ್ತ್ವಿಜೋ॒  ವಾ  ಅ॑ಸ್ಯ॒  ಸಖಾ॑ಯ॒ಸ್ತಾ -
ನೇ॒ವಾ -ಽಽಪ್ಯಾ॑ಯಯತಿ  ಸ್ವ॒ಸ್ತಿ  ತೇ॑  ದೇವ  ಸೋಮ
ಸು॒ತ್ಯಾಮ॑ಶೀ॒ಯೇ - [ಸು॒ತ್ಯಾಮ॑ಶೀ॒ಯ , ಇತ್ಯಾ॑ಹಾ॒
ಽಽಶಿಷ॑ -] 12

-ತ್ಯಾ॑ಹಾ॒  ಽಽಶಿಷ॑ -ಮೇ॒ವೈತಾಮಾ  ಶಾ᳚ಸ್ತೇ॒  ಪ್ರ  ವಾ
ಏ॒ತೇ᳚ -ಽಸ್ಮಾ -ಲ್ಲೋ॒ಕಾಚ್ಚ್ಯ॑ವನ್ತೇ॒  ಯೇ  ಸೋಮ॑ಮಾ -
ಪ್ಯಾ॒ಯಯ॑ನ್ತ್ಯ -ನ್ತರಿಖ್ಷದೇವ॒ತ್ಯೋ॑  ಹಿ  ಸೋಮ॒
ಆಪ್ಯಾ॑ಯಿತ॒  ಏಷ್ಟಾ॒  ರಾಯಃ॒  ಪ್ರೇಷೇ  ಭಗಾ॒ಯೇತ್ಯಾ॑ಹ॒
ದ್ಯಾವಾ॑ಪೃಥಿ॒ವೀಭ್ಯಾ॑ಮೇ॒ವ  ನ॑ಮ॒ಸ್ಕೃತ್ಯಾ॒ಸ್ಮಿ -
ಲ್ಲೋಁ॒ಕೇ  ಪ್ರತಿ॑  ತಿಷ್ಠನ್ತಿ  ದೇವಾಸು॒ರಾ -ಸ್ಸಂ 
ಯಁ॑ತ್ತಾ  ಆಸ॒ -ನ್ತೇ  ದೇ॒ವಾ  ಬಿಭ್ಯ॑ತೋ॒ -ಽಗ್ನಿ -
ಮ್ಪ್ರಾವಿ॑ಶ॒ -ನ್ತಸ್ಮಾ॑ದಾಹುರ॒ಗ್ನಿ -ಸ್ಸರ್ವಾ॑
ದೇ॒ವತಾ॒  ಇತಿ॒  ತೇ᳚ - [ದೇ॒ವತಾ॒  ಇತಿ॒  ತೇ , ಅ॒ಗ್ನಿಮೇ॒ವ ] 13

-ಽಗ್ನಿಮೇ॒ವ  ವರೂ॑ಥ -ಙ್ಕೃ॒ತ್ವಾ  ಽಸು॑ರಾನ॒ಭ್ಯ॑ಭವ -
ನ್ನ॒ಗ್ನಿಮಿ॑ವ॒  ಖಲು॒  ವಾ  ಏ॒ಷ  ಪ್ರವಿ॑ಶತಿ॒  ಯೋ॑ -
ಽವಾನ್ತರದೀ॒ಖ್ಷಾಮು॒ಪೈತಿ॒  ಭ್ರಾತೃ॑ವ್ಯಾಭಿಭೂತ್ಯೈ॒
ಭವ॑ತ್ಯಾ॒ತ್ಮನಾ॒  ಪರಾ᳚ -ಽಸ್ಯ॒  ಭ್ರಾತೃ॑ವ್ಯೋ
ಭವತ್ಯಾ॒ತ್ಮಾನ॑ಮೇ॒ವ  ದೀ॒ಖ್ಷಯಾ॑  ಪಾತಿ
ಪ್ರ॒ಜಾಮ॑ವಾನ್ತರದೀ॒ಖ್ಷಯಾ॑  ಸನ್ತ॒ರಾ -ಮ್ಮೇಖ॑ಲಾಗ್ಂ



ಸ॒ಮಾಯ॑ಚ್ಛತೇ  ಪ್ರ॒ಜಾ  ಹ್ಯಾ᳚ತ್ಮನೋ -ಽನ್ತ॑ರತರಾ
ತ॒ಪ್ತವ್ರ॑ತೋ  ಭವತಿ॒  ಮದ॑ನ್ತೀಭಿರ್ಮಾರ್ಜಯತೇ॒  ನಿರ್ 
ಹ್ಯ॑ಗ್ನಿ -ಶ್ಶೀ॒ತೇನ॒  ವಾಯ॑ತಿ॒  ಸಮಿ॑ದ್ಧ್ಯೈ॒  ಯಾ  ತೇ॑
ಅಗ್ನೇ॒  ರುದ್ರಿ॑ಯಾ  ತ॒ನೂರಿತ್ಯಾ॑ಹ॒  ಸ್ವಯೈ॒ವೈನ॑ -
ದ್ದೇ॒ವತ॑ಯಾ  ವ್ರತಯತಿ  ಸಯೋನಿ॒ತ್ವಾಯ॒  ಶಾನ್ತ್ಯೈ᳚  ॥  14
॥
(ಯೋ  – ವಾ  – ಓಜ॑  – ಆಹ॒  ಯ  – ದ॑ಶೀ॒ಯೇ  – ತಿ॒  ತೇ᳚  – ಽಗ್ನ॒  –
ಏಕಾ॑ದಶ  ಚ ) (ಅ . 2)

ತೇಷಾ॒ಮಸು॑ರಾಣಾ -ನ್ತಿ॒ಸ್ರಃ  ಪುರ॑  ಆಸ -ನ್ನಯ॒ಸ್ಮ -
ಯ್ಯ॑ವ॒ಮಾ -ಽಥ॑  ರಜ॒ತಾ -ಽಥ॒  ಹರಿ॑ಣೀ॒  ತಾ  ದೇ॒ವಾ  ಜೇತು॒ -
ನ್ನಾಶ॑ಕ್ನುವ॒ -ನ್ತಾ  ಉ॑ಪ॒ಸದೈ॒ವಾಜಿ॑ಗೀಷ॒ -
ನ್ತಸ್ಮಾ॑ದಾಹು॒ರ್ಯಶ್ಚೈ॒ವಂ -ವೇಁದ॒  ಯಶ್ಚ॒  ನೋಪ॒ಸದಾ॒
ವೈ  ಮ॑ಹಾಪು॒ರ -ಞ್ಜ॑ಯ॒ನ್ತೀತಿ॒  ತ  ಇಷು॒ಗ್ಂ॒
ಸಮ॑ಸ್ಕುರ್ವತಾ॒ - ಗ್ನಿಮನೀ॑ಕ॒ಗ್ಂ॒  ಸೋಮಗ್ಂ॑  ಶ॒ಲ್ಯಂ -
ವಿಁಷ್ಣು॒ -ನ್ತೇಜ॑ನ॒ -ನ್ತೇ᳚ -ಽಬ್ರುವ॒ನ್  ಕ
ಇ॒ಮಾಮ॑ಸಿಷ್ಯ॒ತೀತಿ॑  [ ] 15

ರು॒ದ್ರ  ಇತ್ಯ॑ಬ್ರುವ -ನ್ರು॒ದ್ರೋ  ವೈ  ಕ್ರೂ॒ರ -ಸ್ಸೋ᳚ -
ಽಸ್ಯ॒ತ್ವಿತಿ॒  ಸೋ᳚ -ಽಬ್ರವೀ॒ -ದ್ವರಂ॑ -ವೃಁಣಾ  ಅ॒ಹಮೇ॒ವ
ಪ॑ಶೂ॒ನಾ -ಮಧಿ॑ಪತಿರಸಾ॒ನೀತಿ॒  ತಸ್ಮಾ᳚ -ದ್ರು॒ದ್ರಃ
ಪ॑ಶೂ॒ನಾ -ಮಧಿ॑ಪತಿ॒ಸ್ತಾಗ್ಂ  ರು॒ದ್ರೋ -ಽವಾ॑ಸೃಜ॒ -ಥ್ಸ
ತಿ॒ಸ್ರಃ  ಪುರೋ॑  ಭಿ॒ತ್ತ್ವೈಭ್ಯೋ  ಲೋ॒ಕೇಭ್ಯೋ - ಽಸು॑ರಾ॒
-ನ್ಪ್ರಾಣು॑ದತ॒  ಯದು॑ಪ॒ಸದ॑  ಉಪಸ॒ದ್ಯನ್ತೇ॒
ಭ್ರಾತೃ॑ವ್ಯಪರಾಣುತ್ಯೈ॒  ನಾನ್ಯಾಮಾಹು॑ತಿ -
ಮ್ಪು॒ರಸ್ತಾ᳚ -ಜ್ಜುಹುಯಾ॒ -ದ್ಯದ॒ನ್ಯಾಮಾಹು॑ತಿ -
ಮ್ಪು॒ರಸ್ತಾ᳚ -ಜ್ಜುಹು॒ಯಾ - [-ಜ್ಜುಹು॒ಯಾತ್ ,
ಅ॒ನ್ಯನ್ಮುಖ॑ -ಙ್ಕುರ್ಯಾ -] 16

-ದ॒ನ್ಯನ್ಮುಖ॑ -ಙ್ಕುರ್ಯಾ -ಥ್ಸ್ರು॒ವೇಣಾ॑ -ಽಘಾ॒ರಮಾ
ಘಾ॑ರಯತಿ  ಯ॒ಜ್ಞಸ್ಯ॒  ಪ್ರಜ್ಞಾ᳚ತ್ಯೈ॒
ಪರಾಂ॑ಅತಿ॒ಕ್ರಮ್ಯ॑  ಜುಹೋತಿ॒  ಪರಾ॑ಚ  ಏ॒ವೈಭ್ಯೋ
ಲೋ॒ಕೇಭ್ಯೋ॒  ಯಜ॑ಮಾನೋ॒  ಭ್ರಾತೃ॑ವ್ಯಾ॒ -ನ್ಪ್ರ
ಣು॑ದತೇ॒  ಪುನ॑ರತ್ಯಾ॒ಕ್ರಮ್ಯೋ॑ಪ॒ಸದ॑ -ಞ್ಜುಹೋತಿ
ಪ್ರ॒ಣುದ್ಯೈ॒ವೈಭ್ಯೋ  ಲೋ॒ಕೇಭ್ಯೋ॒
ಭ್ರಾತೃ॑ವ್ಯಾಞ್ಜಿ॒ತ್ವಾ  ಭ್ರಾ॑ತೃವ್ಯಲೋ॒ಕ -
ಮ॒ಭ್ಯಾರೋ॑ಹತಿ  ದೇ॒ವಾ  ವೈ  ಯಾಃ  ಪ್ರಾ॒ತರು॑ಪ॒ಸದ॑
ಉ॒ಪಾಸೀ॑ದ॒ -ನ್ನಹ್ನ॒ಸ್ತಾಭಿ॒ರಸು॑ರಾ॒ -
ನ್ಪ್ರಾಣು॑ದನ್ತ॒  ಯಾ -ಸ್ಸಾ॒ಯಗ್ಂ  ರಾತ್ರಿ॑ಯೈ॒
ತಾಭಿ॒ರ್ಯ -ಥ್ಸಾ॒ಯ -ಮ್ಪ್ರಾ॑ತ -ರುಪ॒ಸದ॑ - [-ರುಪ॒ಸದಃ॑ ,
ಉ॒ಪ॒ಸ॒ದ್ಯನ್ತೇ॑ ] 17



ಉಪಸ॒ದ್ಯನ್ತೇ॑  ಽಹೋರಾ॒ತ್ರಾಭ್ಯಾ॑ಮೇ॒ವ  ತ -
ದ್ಯಜ॑ಮಾನೋ॒  ಭ್ರಾತೃ॑ವ್ಯಾ॒ -ನ್ಪ್ರ  ಣು॑ದತೇ॒  ಯಾಃ
ಪ್ರಾ॒ತರ್ಯಾ॒ಜ್ಯಾ᳚ -ಸ್ಸ್ಯುಸ್ತಾ -ಸ್ಸಾ॒ಯ -ಮ್ಪು॑ರೋ -
ಽನುವಾ॒ಕ್ಯಾಃ᳚  ಕುರ್ಯಾ॒ದಯಾ॑ತಯಾಮತ್ವಾಯ  ತಿ॒ಸ್ರ
ಉ॑ಪ॒ಸದ॒  ಉಪೈ॑ತಿ॒  ತ್ರಯ॑  ಇ॒ಮೇ  ಲೋ॒ಕಾ  ಇ॒ಮಾನೇ॒ವ  ಲೋ॒ಕಾ
-ನ್ಪ್ರೀ॑ಣಾತಿ॒  ಷಟ್ -ಥ್ಸ -ಮ್ಪ॑ದ್ಯನ್ತೇ॒  ಷಡ್ವಾ  ಋ॒ತವ॑
ಋ॒ತೂನೇ॒ವ  ಪ್ರೀ॑ಣಾತಿ॒  ದ್ವಾದ॑ಶಾ॒ಹೀನೇ॒  ಸೋಮ॒
ಉಪೈ॑ತಿ॒  ದ್ವಾದ॑ಶ॒  ಮಾಸಾ᳚ -ಸ್ಸಂ ವಁಥ್ಸ॒ರ -ಸ್ಸ॑ವನ್ 
ಥ್ಸ॒ರಮೇ॒ವ  ಪ್ರೀ॑ಣಾತಿ॒  ಚತು॑ರ್ವಿಗ್ಂಶತಿ॒ -ಸ್ಸ - [
ಚತು॑ರ್ವಿಗ್ಂಶತಿ॒ -ಸ್ಸಮ್ , ಪ॒ದ್ಯ॒ನ್ತೇ॒
ಚತು॑ರ್ವಿಗ್ಂಶತಿ -] 18

-ಮ್ಪ॑ದ್ಯನ್ತೇ॒  ಚತು॑ರ್ವಿಗ್ಂಶತಿ -ರರ್ಧಮಾ॒ಸಾ
ಅ॑ರ್ಧಮಾ॒ಸಾನೇ॒ವ  ಪ್ರೀ॑ಣಾ॒ತ್ಯಾರಾ᳚ಗ್ರಾ -
ಮವಾನ್ತರದೀ॒ಖ್ಷಾ -ಮುಪೇ॑ಯಾ॒ದ್ಯಃ  ಕಾ॒ಮಯೇ॑ತಾ॒ -ಽಸ್ಮಿ -
ನ್ಮೇ॑  ಲೋ॒ಕೇ -ಽರ್ಧು॑ಕಗ್ಗ್  ಸ್ಯಾ॒ದಿತ್ಯೇಕ॒ಮಗ್ರೇ -
ಽಥ॒  ದ್ವಾವಥ॒  ತ್ರೀನಥ॑  ಚ॒ತುರ॑  ಏ॒ಷಾ  ವಾ  ಆರಾ᳚ಗ್ರಾ
ಽವಾನ್ತರದೀ॒ಖ್ಷಾ  ಽಸ್ಮಿನ್ನೇ॒ವಾಸ್ಮೈ॑  ಲೋ॒ಕೇ -
ಽರ್ಧು॑ಕ -ಮ್ಭವತಿ  ಪ॒ರೋವ॑ರೀಯಸೀ -ಮವಾನ್ತರದೀ॒ಖ್ಷಾ -
ಮುಪೇ॑ಯಾ॒ದ್ಯಃ  ಕಾ॒ಮಯೇ॑ತಾ॒ಮುಷ್ಮಿ॑ -ನ್ಮೇ  ಲೋ॒ಕೇ -
ಽರ್ಧು॑ಕಗ್ಗ್  ಸ್ಯಾ॒ದಿತಿ॑  ಚ॒ತುರೋ -ಽಗ್ರೇ  ಽಥ॒
ತ್ರೀನಥ॒  ದ್ವಾವಥೈಕ॑ಮೇ॒ಷಾ  ವೈ  ಪ॒ರೋವ॑ರೀಯಸ್ಯ -
ವಾನ್ತರದೀ॒ಖ್ಷಾ  ಽಮುಷ್ಮಿ॑ನ್ನೇ॒ವಾಸ್ಮೈ॑  ಲೋ॒ಕೇ -
ಽರ್ಧು॑ಕ -ಮ್ಭವತಿ  ॥  19 ॥
(ಅ॒ಸಿ॒ಷ್ಯ॒ತೀತಿ॑  – ಜುಹು॒ಯಾಥ್  – ಸಾ॒ಯ -
ಮ್ಪ್ರಾ॑ತರುಪ॒ಸದ॒  – ಶ್ಚತು॑ರ್ವಿಗ್ಂಶತಿ॒ -ಸ್ಸಂ  –
ಚ॒ತುರೋ -ಽಗ್ರೇ॒  – ಷೋಡ॑ಶ  ಚ ) (ಅ . 3)

ಸು॒ವ॒ರ್ಗಂ -ವಾಁ  ಏ॒ತೇ  ಲೋ॒ಕಂ -ಯಁ॑ನ್ತಿ॒  ಯ  ಉ॑ಪ॒ಸದ॑
ಉಪ॒ಯನ್ತಿ॒  ತೇಷಾಂ॒ -ಯಁ  ಉ॒ನ್ನಯ॑ತೇ॒  ಹೀಯ॑ತ  ಏ॒ವ  ಸ
ನೋದ॑ನೇ॒ಷೀತಿ॒  ಸೂ᳚ನ್ನೀಯಮಿವ॒  ಯೋ  ವೈ  ಸ್ವಾ॒ರ್ಥೇತಾಂ᳚ -
ಯಁ॒ತಾಗ್  ಶ್ರಾ॒ನ್ತೋ  ಹೀಯ॑ತ  ಉ॒ತ  ಸ  ನಿ॒ಷ್ಟ್ಯಾಯ॑  ಸ॒ಹ
ವ॑ಸತಿ॒  ತಸ್ಮಾ᳚ -ಥ್ಸ॒ಕೃದು॒ನ್ನೀಯ॒
ನಾಪ॑ರ॒ಮುನ್ನ॑ಯೇತ  ದ॒ದ್ಧ್ನೋನ್ನ॑ಯೇತೈ॒ತದ್ವೈ
ಪ॑ಶೂ॒ನಾಗ್ಂ  ರೂ॒ಪಗ್ಂ  ರೂ॒ಪೇಣೈ॒ವ  ಪ॒ಶೂನವ॑  ರುನ್ಧೇ  [ ]
20

ಯ॒ಜ್ಞೋ  ದೇ॒ವೇಭ್ಯೋ॒  ನಿಲಾ॑ಯತ॒  ವಿಷ್ಣೂ॑  ರೂ॒ಪ -
ಙ್ಕೃ॒ತ್ವಾ  ಸ  ಪೃ॑ಥಿ॒ವೀ -ಮ್ಪ್ರಾವಿ॑ಶ॒ -ತ್ತ -ನ್ದೇ॒ವಾ
ಹಸ್ತಾ᳚ನ್ -ಥ್ಸ॒ಗ್ಂ॒  ರಭ್ಯೈ᳚ಚ್ಛ॒ -ನ್ತಮಿನ್ದ್ರ॑
ಉ॒ಪರ್ಯು॑ಪ॒ರ್ಯತ್ಯ॑ಕ್ರಾಮ॒ -ಥ್ಸೋ᳚ -ಽಬ್ರವೀ॒ -ತ್ಕೋ



ಮಾ॒ -ಽಯಮು॒ಪರ್ಯು॑ಪ॒ರ್ಯತ್ಯ॑ಕ್ರಮೀ॒ -ದಿತ್ಯ॒ಹ -
ನ್ದು॒ರ್ಗೇ  ಹನ್ತೇತ್ಯಥ॒  ಕಸ್ತ್ವಮಿತ್ಯ॒ಹ -
ನ್ದು॒ರ್ಗಾದಾಹ॒ರ್ತೇತಿ॒  ಸೋ᳚ -ಽಬ್ರವೀ -ದ್ದು॒ರ್ಗೇ  ವೈ
ಹನ್ತಾ॑ -ಽವೋಚಥಾ  ವರಾ॒ಹೋ॑ -ಽಯಂ -ವಾಁ॑ಮಮೋ॒ಷ - [-
ವಾಁ॑ಮಮೋ॒ಷಃ , ಸ॒ಪ್ತಾ॒ನಾ ] 21

-ಸ್ಸ॑ಪ್ತಾ॒ನಾ -ಙ್ಗಿ॑ರೀ॒ಣಾ -ಮ್ಪ॒ರಸ್ತಾ᳚ದ್ವಿ॒ತ್ತಂ -
ವೇಁದ್ಯ॒ಮಸು॑ರಾಣಾ -ಮ್ಬಿಭರ್ತಿ॒  ತ -ಞ್ಜ॑ಹಿ॒  ಯದಿ॑
ದು॒ರ್ಗೇ  ಹನ್ತಾ -ಽಸೀತಿ॒  ಸ  ದ॑ರ್ಭಪುಞ್ಜೀ॒ಲಮು॒ -
ದ್ವೃಹ್ಯ॑  ಸ॒ಪ್ತ  ಗಿ॒ರೀ -ನ್ಭಿ॒ತ್ತ್ವಾ  ತಮ॑ಹ॒ನ್ -ಥ್ಸೋ᳚
-ಽಬ್ರವೀ -ದ್ದು॒ರ್ಗಾದ್ವಾ  ಆಹ॑ರ್ತಾವೋಚಥಾ  ಏ॒ತಮಾ
ಹ॒ರೇತಿ॒  ತಮೇ᳚ಭ್ಯೋ  ಯ॒ಜ್ಞ  ಏ॒ವ  ಯ॒ಜ್ಞಮಾ -ಽಹ॑ರ॒ದ್ಯ -
ತ್ತದ್ವಿ॒ತ್ತಂ -ವೇಁದ್ಯ॒ಮಸು॑ರಾಣಾ॒ -ಮವಿ॑ನ್ದನ್ತ॒
ತದೇಕಂ॒ -ವೇಁದ್ಯೈ॑  ವೇದಿ॒ತ್ವ -ಮಸು॑ರಾಣಾಂ॒ - [-
ಮಸು॑ರಾಣಾಮ್ , ವಾ  ಇ॒ಯಮಗ್ರ॑ ] 22

-ವಾಁ  ಇ॒ಯಮಗ್ರ॑  ಆಸೀ॒ -ದ್ಯಾವ॒ದಾಸೀ॑ನಃ  ಪರಾ॒ಪಶ್ಯ॑ತಿ॒
ತಾವ॑ -ದ್ದೇ॒ವಾನಾ॒ -ನ್ತೇ  ದೇ॒ವಾ
ಅ॑ಬ್ರುವ॒ನ್ನಸ್ತ್ವೇ॒ವ  ನೋ॒ -ಽಸ್ಯಾಮಪೀತಿ॒  ಕಿಯ॑ದ್ವೋ
ದಾಸ್ಯಾಮ॒  ಇತಿ॒  ಯಾವ॑ದಿ॒ಯಗ್ಂ  ಸ॑ಲಾವೃ॒ಕೀ  ತ್ರಿಃ
ಪ॑ರಿ॒ಕ್ರಾಮ॑ತಿ॒  ತಾವ॑ನ್ನೋ  ದ॒ತ್ತೇತಿ॒  ಸ  ಇನ್ದ್ರ॑ -
ಸ್ಸಲಾವೃ॒ಕೀ  ರೂ॒ಪ -ಙ್ಕೃ॒ತ್ವೇಮಾ -ನ್ತ್ರಿ -ಸ್ಸ॒ರ್ವತಃ॒
ಪರ್ಯ॑ಕ್ರಾಮ॒ -ತ್ತದಿ॒ಮಾಮ॑ವಿನ್ದನ್ತ॒
ಯದಿ॒ಮಾಮವಿ॑ನ್ದನ್ತ॒  ತ -ದ್ವೇದ್ಯೈ॑  ವೇದಿ॒ತ್ವಗ್ಂ  [
ವೇದಿ॒ತ್ವಮ್ , ಸಾ  ವಾ  ಇ॒ಯಗ್ಂ ] 23

ಸಾ  ವಾ  ಇ॒ಯಗ್ಂ  ಸರ್ವೈ॒ವ  ವೇದಿ॒ರಿಯ॑ತಿ  ಶಖ್ಷ್ಯಾ॒ಮೀತಿ॒
ತ್ವಾ  ಅ॑ವ॒ಮಾಯ॑  ಯಜನ್ತೇ  ತ್ರಿ॒ಗ್ಂ॒ಶ -ತ್ಪ॒ದಾನಿ॑
ಪ॒ಶ್ಚಾ -ತ್ತಿ॒ರಶ್ಚೀ॑  ಭವತಿ॒  ಷಟ್ತ್ರಿಗ್ಂ॑ಶ॒ -
ತ್ಪ್ರಾಚೀ॒  ಚತು॑ರ್ವಿಗ್ಂಶತಿಃ  ಪು॒ರಸ್ತಾ᳚ -
ತ್ತಿ॒ರಶ್ಚೀ॒  ದಶ॑ದಶ॒  ಸಮ್ಪ॑ದ್ಯನ್ತೇ॒  ದಶಾ᳚ಖ್ಷರಾ
ವಿ॒ರಾಡನ್ನಂ॑ -ವಿಁ॒ರಾ -ಡ್ವಿ॒ರಾಜೈ॒ವಾನ್ನಾದ್ಯ॒ಮವ॑
ರುನ್ಧ॒  ಉದ್ಧ॑ನ್ತಿ॒  ಯದೇ॒ವಾಸ್ಯಾ॑  ಅಮೇ॒ದ್ಧ್ಯ -
ನ್ತದಪ॑  ಹ॒ನ್ತ್ಯುದ್ಧ॑ನ್ತಿ॒  ತಸ್ಮಾ॒ದೋಷ॑ಧಯಃ॒  ಪರಾ॑
ಭವನ್ತಿ  ಬ॒ರ್॒ಹಿ -ಸ್ಸ್ತೃ॑ಣಾತಿ॒  ತಸ್ಮಾ॒ದೋಷ॑ಧಯಃ॒
ಪುನ॒ರಾ  ಭ॑ವ॒ನ್ತ್ಯುತ್ತ॑ರ -ಮ್ಬ॒ರ್॒ಹಿಷ॑
ಉತ್ತರಬ॒ರ್॒ಹಿ -ಸ್ಸ್ತೃ॑ಣಾತಿ  ಪ್ರ॒ಜಾ  ವೈ
ಬ॒ರ್॒ಹಿರ್ಯಜ॑ಮಾನ  ಉತ್ತರ  ಬ॒ರ್॒ಹಿ  ರ್ಯಜ॑ಮಾನ -ಮೇ॒ವಾ -
ಯ॑ಜಮಾನಾ॒ದುತ್ತ॑ರ -ಙ್ಕರೋತಿ॒  ತಸ್ಮಾ॒ -ದ್ಯಜ॑ಮಾ॒ನೋ
ಽಯ॑ಜಮಾನಾ॒ದುತ್ತ॑ರಃ  ॥  24 ॥
(ರು॒ನ್ಧೇ॒  – ವಾ॒ಮ॒ಮೋ॒ಷೋ  – ವೇ॑ದಿ॒ತ್ವಮಸು॑ರಾಣಾಂ  –



ವೇಁದಿ॒ತ್ವಂ  – ಭ॑ವನ್ತಿ॒  – ಪಞ್ಚ॑ವಿಗ್ಂಶತಿಶ್ಚ ) (ಅ .
4)

ಯದ್ವಾ  ಅನೀ॑ಶಾನೋ  ಭಾ॒ರಮಾ॑ದ॒ತ್ತೇ  ವಿ  ವೈ  ಸ  ಲಿ॑ಶತೇ॒  ಯ -
ದ್ದ್ವಾದ॑ಶ  ಸಾ॒ಹ್ನಸ್ಯೋ॑ಪ॒ಸದ॒ -
ಸ್ಸ್ಯುಸ್ತಿ॒ಸ್ತ್ರೋ॑ -ಽಹೀನ॑ಸ್ಯ  ಯ॒ಜ್ಞಸ್ಯ॒  ವಿಲೋ॑ಮ
ಕ್ರಿಯೇತ  ತಿ॒ಸ್ರ  ಏ॒ವ  ಸಾ॒ಹ್ನಸ್ಯೋ॑ಪ॒ಸದೋ॒
ದ್ವಾದ॑ಶಾ॒ಹೀನ॑ಸ್ಯ  ಯ॒ಜ್ಞಸ್ಯ॑  ಸವೀರ್ಯ॒ತ್ವಾಯಾಥೋ॒
ಸಲೋ॑ಮ  ಕ್ರಿಯತೇ  ವ॒ಥ್ಸಸ್ಯೈಕ॒ -ಸ್ಸ್ತನೋ॑  ಭಾ॒ಗೀ  ಹಿ  ಸೋ -
ಽಥೈಕ॒ಗ್ಗ್॒  ಸ್ತನಂ॑ -ವ್ರಁ॒ತಮುಪೈ॒ತ್ಯಥ॒  ದ್ವಾವಥ॒
ತ್ರೀನಥ॑  ಚ॒ತುರ॑  ಏ॒ತದ್ವೈ  [ ] 25

ಖ್ಷು॒ರಪ॑ವಿ॒  ನಾಮ॑  ವ್ರ॒ತಂ -ಯೇಁನ॒  ಪ್ರ  ಜಾ॒ತಾ -
ನ್ಭ್ರಾತೃ॑ವ್ಯಾ -ನ್ನು॒ದತೇ॒  ಪ್ರತಿ॑
ಜನಿ॒ಷ್ಯಮಾ॑ಣಾ॒ನಥೋ॒  ಕನೀ॑ಯಸೈ॒ವ  ಭೂಯ॒  ಉಪೈ॑ತಿ
ಚ॒ತುರೋ -ಽಗ್ರೇ॒  ಸ್ತನಾ᳚ನ್  ವ್ರ॒ತಮುಪೈ॒ತ್ಯಥ॒
ತ್ರೀನಥ॒  ದ್ವಾವಥೈಕ॑ಮೇ॒ತದ್ವೈ  ಸು॑ಜಘ॒ನ -ನ್ನಾಮ॑
ವ್ರ॒ತ -ನ್ತ॑ಪ॒ಸ್ಯಗ್ಂ॑  ಸುವ॒ರ್ಗ್ಯ॑ಮಥೋ॒  ಪ್ರೈವ
ಜಾ॑ಯತೇ  ಪ್ರ॒ಜಯಾ॑  ಪ॒ಶುಭಿ॑ರ್ಯವಾ॒ಗೂ  ರಾ॑ಜ॒ನ್ಯ॑ಸ್ಯ
ವ್ರ॒ತ -ಙ್ಕ್ರೂ॒ರೇವ॒  ವೈ  ಯ॑ವಾ॒ಗೂಃ  ಕ್ರೂ॒ರ  ಇ॑ವ  [
ಕ್ರೂ॒ರ  ಇ॑ವ , ರಾ॒ಜ॒ನ್ಯೋ॑  ವಜ್ರ॑ಸ್ಯ ] 26

ರಾಜ॒ನ್ಯೋ॑  ವಜ್ರ॑ಸ್ಯ  ರೂ॒ಪಗ್ಂ  ಸಮೃ॑ದ್ಧ್ಯಾ
ಆ॒ಮಿಖ್ಷಾ॒  ವೈಶ್ಯ॑ಸ್ಯ  ಪಾಕಯ॒ಜ್ಞಸ್ಯ॑  ರೂ॒ಪ -
ಮ್ಪುಷ್ಟ್ಯೈ॒  ಪಯೋ᳚  ಬ್ರಾಹ್ಮ॒ಣಸ್ಯ॒  ತೇಜೋ॒  ವೈ
ಬ್ರಾ᳚ಹ್ಮ॒ಣಸ್ತೇಜಃ॒  ಪಯ॒ಸ್ತೇಜ॑ಸೈ॒ವ  ತೇಜಃ॒  ಪಯ॑
ಆ॒ತ್ಮ -ನ್ಧ॒ತ್ತೇ  ಽಥೋ॒  ಪಯ॑ಸಾ॒  ವೈ  ಗರ್ಭಾ॑  ವರ್ಧನ್ತೇ॒
ಗರ್ಭ॑  ಇವ॒  ಖಲು॒  ವಾ  ಏ॒ಷ  ಯ -ದ್ದೀ᳚ಖ್ಷಿ॒ತೋ  ಯದ॑ಸ್ಯ॒
ಪಯೋ᳚  ವ್ರ॒ತ -ಮ್ಭವ॑ತ್ಯಾ॒ತ್ಮಾನ॑ಮೇ॒ವ  ತ -ದ್ವ॑ರ್ಧಯತಿ॒
ತ್ರಿವ್ರ॑ತೋ॒  ವೈ  ಮನು॑ರಾಸೀ॒ -ದ್ದ್ವಿವ್ರ॑ತಾ॒
ಅಸು॑ರಾ॒  ಏಕ॑ವ್ರತಾ  [ಏಕ॑ವ್ರತಾಃ , ದೇ॒ವಾಃ
ಪ್ರಾ॒ತರ್ಮ॒ದ್ಧ್ಯನ್ದಿ॑ನೇ ] 27

ದೇ॒ವಾಃ  ಪ್ರಾ॒ತರ್ಮ॒ದ್ಧ್ಯನ್ದಿ॑ನೇ  ಸಾ॒ಯ -ನ್ತ -
ನ್ಮನೋ᳚ರ್ವ್ರ॒ತಮಾ॑ಸೀ -ತ್ಪಾಕಯ॒ಜ್ಞಸ್ಯ॑  ರೂ॒ಪ -
ಮ್ಪುಷ್ಟ್ಯೈ᳚  ಪ್ರಾ॒ತಶ್ಚ॑  ಸಾ॒ಯ -ಞ್ಚಾಸು॑ರಾಣಾ -
ನ್ನಿರ್ಮ॒ದ್ಧ್ಯ -ಙ್ಖ್ಷು॒ಧೋ  ರೂ॒ಪ -ನ್ತತ॒ಸ್ತೇ  ಪರಾ॑ -
ಽಭವ -ನ್ಮ॒ದ್ಧ್ಯನ್ದಿ॑ನೇ  ಮದ್ಧ್ಯರಾ॒ತ್ರೇ  ದೇ॒ವಾನಾ॒ -
ನ್ತತ॒ಸ್ತೇ॑ -ಽಭವನ್ -ಥ್ಸುವ॒ರ್ಗಂ -ಲೋಁ॒ಕಮಾ॑ಯ॒ನ್॒ .
ಯದ॑ಸ್ಯ  ಮ॒ದ್ಧ್ಯನ್ದಿ॑ನೇ  ಮದ್ಧ್ಯರಾ॒ತ್ರೇ  ವ್ರ॒ತ -
ಮ್ಭವ॑ತಿ  ಮದ್ಧ್ಯ॒ತೋ  ವಾ  ಅನ್ನೇ॑ನ  ಭುಞ್ಜತೇ  ಮದ್ಧ್ಯ॒ತ



ಏ॒ವ  ತದೂರ್ಜ॑ -ನ್ಧತ್ತೇ॒  ಭ್ರಾತೃ॑ವ್ಯಾಭಿಭೂತ್ಯೈ॒
ಭವ॑ತ್ಯಾ॒ತ್ಮನಾ॒  [ಭವ॑ತ್ಯಾ॒ತ್ಮನಾ᳚ , ಪರಾ᳚ -ಽಸ್ಯ॒
ಭ್ರಾತೃ॑ವ್ಯೋ ] 28

ಪರಾ᳚ -ಽಸ್ಯ॒  ಭ್ರಾತೃ॑ವ್ಯೋ  ಭವತಿ॒  ಗರ್ಭೋ॒  ವಾ  ಏ॒ಷ  ಯ -
ದ್ದೀ᳚ಖ್ಷಿ॒ತೋ  ಯೋನಿ॑  ರ್ದೀಖ್ಷಿತವಿಮಿ॒ತಂ -ಯಁ -
ದ್ದೀ᳚ಖ್ಷಿ॒ತೋ  ದೀ᳚ಖ್ಷಿತವಿಮಿ॒ತಾ -ತ್ಪ್ರ॒ವಸೇ॒ -
ದ್ಯಥಾ॒  ಯೋನೇ॒ರ್ಗರ್ಭ॒ -ಸ್ಸ್ಕನ್ದ॑ತಿ  ತಾ॒ದೃಗೇ॒ವ
ತನ್ನ  ಪ್ರ॑ವಸ್ತ॒ವ್ಯ॑ಮಾ॒ತ್ಮನೋ॑  ಗೋಪೀ॒ಥಾಯೈ॒ಷ  ವೈ
ವ್ಯಾ॒ಘ್ರಃ  ಕು॑ಲಗೋ॒ಪೋ  ಯದ॒ಗ್ನಿಸ್ತಸ್ಮಾ॒ -ದ್ಯ -
ದ್ದೀ᳚ಖ್ಷಿ॒ತಃ  ಪ್ರ॒ವಸೇ॒ -ಥ್ಸ  ಏ॑ನಮೀಶ್ವ॒ರೋ॑ -
ಽನೂ॒ತ್ಥಾಯ॒  ಹನ್ತೋ॒ರ್ನ  ಪ್ರ॑ವಸ್ತ॒ವ್ಯ॑ಮಾ॒ತ್ಮನೋ॒
ಗುಪ್ತ್ಯೈ॑  ದಖ್ಷಿಣ॒ತ -ಶ್ಶ॑ಯ  ಏ॒ತದ್ವೈ  ಯಜ॑ಮಾನಸ್ಯಾ॒
ಽಽಯತ॑ನ॒ಗ್ಗ್॒ಸ್ವ  ಏ॒ವಾ -ಽಽಯತ॑ನೇ  ಶಯೇ॒
ಽಗ್ನಿಮ॑ಭ್ಯಾ॒ವೃತ್ಯ॑  ಶಯೇ  ದೇ॒ವತಾ॑  ಏ॒ವ
ಯ॒ಜ್ಞಮ॑ಭ್ಯಾ॒ವೃತ್ಯ॑  ಶಯೇ  ॥  29 ॥
(ಏ॒ತದ್ವೈ -ಕ್ರೂ॒ರ  ಇ॒ವೈ -ಕ॑ವ್ರತಾ -ಆ॒ತ್ಮನಾ॒ -
ಯಜ॑ಮಾನಸ್ಯ॒ -ತ್ರಯೋ॑ದಶ  ಚ ) (ಅ . 5)

ಪು॒ರೋಹ॑ವಿಷಿ  ದೇವ॒ಯಜ॑ನೇ  ಯಾಜಯೇ॒ದ್ಯ -
ಙ್ಕಾ॒ಮಯೇ॒ತೋಪೈ॑ನ॒ಮುತ್ತ॑ರೋ  ಯ॒ಜ್ಞೋ  ನ॑ಮೇದ॒ಭಿ
ಸು॑ವ॒ರ್ಗಂ -ಲೋಁ॒ಕ -ಞ್ಜ॑ಯೇ॒ದಿತ್ಯೇ॒ತದ್ವೈ
ಪು॒ರೋಹ॑ವಿರ್ದೇವ॒ಯಜ॑ನಂ॒ -ಯಁಸ್ಯ॒  ಹೋತಾ᳚
ಪ್ರಾತರನುವಾ॒ಕ  -ಮ॑ನುಬ್ರು॒ವ -ನ್ನ॒ಗ್ನಿಮ॒ಪ
ಆ॑ದಿ॒ತ್ಯಮ॒ಭಿ  ವಿ॒ಪಶ್ಯ॒ತ್ಯುಪೈ॑ನ॒ಮುತ್ತ॑ರೋ
ಯ॒ಜ್ಞೋ  ನ॑ಮತ್ಯ॒ಭಿ  ಸು॑ವ॒ರ್ಗಂ -ಲೋಁ॒ಕ -
ಞ್ಜ॑ಯತ್ಯಾ॒ಪ್ತೇ  ದೇ॑ವ॒ಯಜ॑ನೇ  ಯಾಜಯೇ॒ –
ದ್ಭ್ರಾತೃ॑ವ್ಯವನ್ತ॒ -ಮ್ಪನ್ಥಾಂ᳚ -ವಾಁ -
ಽಧಿಸ್ಪ॒ರ್॒ಶಯೇ᳚ -ತ್ಕ॒ರ್ತಂ -ವಾಁ॒  ಯಾವ॒ನ್ನಾನ॑ಸೇ॒
ಯಾತ॒ವೈ  [ ] 30

ನ  ರಥಾ॑ಯೈ॒ತದ್ವಾ  ಆ॒ಪ್ತ -
ನ್ದೇ॑ವ॒ಯಜ॑ನಮಾ॒ಪ್ನೋತ್ಯೇ॒ವ  ಭ್ರಾತೃ॑ವ್ಯ॒ -ನ್ನೈನ॒ -
ಮ್ಭ್ರಾತೃ॑ವ್ಯ  ಆಪ್ನೋ॒ತ್ಯೇಕೋ᳚ನ್ನತೇ  ದೇವ॒ಯ॑ಜನೇ
ಯಾಜಯೇ -ತ್ಪ॒ಶುಕಾ॑ಮ॒ -ಮೇಕೋ᳚ನ್ನತಾ॒ದ್ವೈ
ದೇ॑ವ॒ಯಜ॑ನಾ॒ದಙ್ಗಿ॑ರಸಃ  ಪ॒ಶೂನ॑ಸೃಜನ್ತಾನ್ತ॒ರಾ
ಸ॑ದೋಹವಿರ್ಧಾ॒ನೇ  ಉ॑ನ್ನ॒ತಗ್ಗ್  ಸ್ಯಾ॑ದೇ॒ತದ್ವಾ
ಏಕೋ᳚ನ್ನತ -ನ್ದೇವ॒ಯಜ॑ನ -ಮ್ಪಶು॒ಮಾನೇ॒ವ  ಭ॑ವತಿ॒
ತ್ರ್ಯು॑ನ್ನತೇ  ದೇವ॒ಯಜ॑ನೇ  ಯಾಜಯೇ -ಥ್ಸುವ॒ರ್ಗಕಾ॑ಮ॒ -
ನ್ತ್ರ್ಯು॑ನ್ನತಾ॒ದ್ವೈ  ದೇ॑ವ॒ಯಜ॑ನಾ॒ದಙ್ಗಿ॑ರಸ -
ಸ್ಸುವ॒ರ್ಗಂ -ಲೋಁ॒ಕಮಾ॑ಯ -ನ್ನನ್ತ॒ರಾ  ಽಽಹ॑ವ॒ನೀಯ॑ -ಞ್ಚ

-ನ್ನ॒ತಗ್ಗ್  ಸ್ಯಾ॑ದನ್ತ॒ರಾ  ಹ॑ವಿ॒ರ್ಧಾನ॑ -ಞ್ಚ॒
ಸದ॑ಶ್ಚಾನ್ತ॒ರಾ  ಸದ॑ಶ್ಚ॒  ಗಾರ್ ಹ॑ಪತ್ಯ -ಞ್ಚೈ॒ತದ್ವೈ
ತ್ರ್ಯು॑ನ್ನತ -ನ್ದೇವ॒ಯಜ॑ನಗ್ಂ  ಸುವ॒ರ್ಗಮೇ॒ವ
ಲೋ॒ಕಮೇ॑ತಿ॒  ಪ್ರತಿ॑ಷ್ಠಿತೇ  ದೇವ॒ಯಜ॑ನೇ  ಯಾಜಯೇ -
ತ್ಪ್ರತಿ॒ಷ್ಠಾಕಾ॑ಮಮೇ॒ತದ್ವೈ  ಪ್ರತಿ॑ಷ್ಠಿತ -
ನ್ದೇವ॒ಯಜ॑ನಂ॒ -ಯಁ -ಥ್ಸ॒ರ್ವತ॑ -ಸ್ಸ॒ಮ -ಮ್ಪ್ರತ್ಯೇ॒ವ
ತಿ॑ಷ್ಠತಿ॒  ಯತ್ರಾ॒ನ್ಯಾ  ಅ॑ನ್ಯಾ॒  ಓಷ॑ಧಯೋ॒
ವ್ಯತಿ॑ಷಕ್ತಾ॒ -ಸ್ಸ್ಯುಸ್ತ -ದ್ಯಾ॑ಜಯೇ -
ತ್ಪ॒ಶುಕಾ॑ಮಮೇ॒ತದ್ವೈ  ಪ॑ಶೂ॒ನಾಗ್ಂ  ರೂ॒ಪಗ್ಂ
ರೂ॒ಪೇಣೈ॒ವಾಸ್ಮೈ॑  ಪ॒ಶೂ - [ಪ॒ಶೂನ್ , ಅವ॑  ರುನ್ಧೇ ] 32

-ನವ॑  ರುನ್ಧೇ  ಪಶು॒ಮಾನೇ॒ವ  ಭ॑ವತಿ॒  ನಿರ್ -ಋ॑ತಿಗೃಹೀತೇ
ದೇವ॒ಯಜ॑ನೇ  ಯಾಜಯೇ॒ದ್ಯ -ಙ್ಕಾ॒ಮಯೇ॑ತ॒  ನಿರ್ -
ಋ॑ತ್ಯಾಸ್ಯ  ಯ॒ಜ್ಞ -ಙ್ಗ್ರಾ॑ಹಯೇಯ॒ಮಿತ್ಯೇ॒ತದ್ವೈ
ನಿರ್ -ಋ॑ತಿಗೃಹೀತ -ನ್ದೇವ॒ಯಜ॑ನಂ॒ -ಯಁ -ಥ್ಸ॒ದೃಶ್ಯೈ॑
ಸ॒ತ್ಯಾ॑  ಋ॒ಖ್ಷ -ನ್ನಿರ್ -ಋ॑ತ್ಯೈ॒ವಾಸ್ಯ॑  ಯ॒ಜ್ಞ -
ಙ್ಗ್ರಾ॑ಹಯತಿ॒  ವ್ಯಾವೃ॑ತ್ತೇ  ದೇವ॒ಯಜ॑ನೇ  ಯಾಜಯೇ -
ದ್ವ್ಯಾ॒ವೃತ್ಕಾ॑ಮಂ॒ -ಯಁ -ಮ್ಪಾತ್ರೇ॑  ವಾ॒  ತಲ್ಪೇ॑  ವಾ॒
ಮೀಮಾಗ್ಂ॑ಸೇರ -ನ್ಪ್ರಾ॒ಚೀನ॑ಮಾಹವ॒ನೀಯಾ᳚ -
ತ್ಪ್ರವ॒ಣಗ್ಗ್  ಸ್ಯಾ᳚ -ತ್ಪ್ರತೀ॒ಚೀನ॒ -ಙ್ಗಾರ್ 
ಹ॑ಪತ್ಯಾದೇ॒ತದ್ವೈ  ವ್ಯಾವೃ॑ತ್ತ -ನ್ದೇವ॒ಯಜ॑ನಂ॒ -ವಿಁ
ಪಾ॒ಪ್ಮನಾ॒  ಭ್ರಾತೃ॑ವ್ಯೇ॒ಣಾ - ಽಽವ॑ರ್ತತೇ॒  ನೈನ॒ -
ಮ್ಪಾತ್ರೇ॒  ನ  ತಲ್ಪೇ॑  ಮೀಮಾಗ್ಂ  ಸನ್ತೇ  ಕಾ॒ರ್ಯೇ॑
ದೇವ॒ಯಜ॑ನೇ  ಯಾಜಯೇ॒ -ದ್ಭೂತಿ॑ಕಾಮ -ಙ್ಕಾ॒ಯಾ॑  ವೈ
ಪುರು॑ಷೋ॒  ಭವ॑ತ್ಯೇ॒ವ  ॥  33 ॥
(ಯಾತ॒ವೈ  – ಹ॑ವಿ॒ರ್ಧಾನ॑ -ಞ್ಚ  – ಪ॒ಶೂನ್  – ಪಾ॒ಪ್ಮನಾ॒
– ಽಷ್ಟಾದ॑ಶ  ಚ ) (ಅ . 6)

ತೇಭ್ಯ॑  ಉತ್ತರವೇ॒ದಿ -ಸ್ಸಿ॒ಗ್ಂ॒ಹೀ  ರೂ॒ಪ -
ಙ್ಕೃ॒ತ್ವೋಭಯಾ॑ -ನನ್ತ॒ರಾ -ಽಪ॒ಕ್ರಮ್ಯಾ॑ತಿಷ್ಠ॒ -ತ್ತೇ
ದೇ॒ವಾ  ಅ॑ಮನ್ಯನ್ತ  ಯತ॒ರಾನ್ . ವಾ
ಇ॒ಯಮು॑ಪಾವ॒ರ್ಥ್ಸ್ಯತಿ॒  ತ  ಇ॒ದ -ಮ್ಭ॑ವಿಷ್ಯ॒ನ್ತೀತಿ॒
ತಾಮುಪಾ॑ಮನ್ತ್ರಯನ್ತ॒  ಸಾ -ಽಬ್ರ॑ವೀ॒ -ದ್ವರಂ॑ -ವೃಁಣೈ॒
ಸರ್ವಾ॒ -ನ್ಮಯಾ॒  ಕಾಮಾ॒ನ್  ವ್ಯ॑ಶ್ಞವಥ॒  ಪೂರ್ವಾ॒ -ನ್ತು
ಮಾ॒ -ಽಗ್ನೇರಾಹು॑ತಿರಶ್ಞವತಾ॒  ಇತಿ॒
ತಸ್ಮಾ॑ದುತ್ತರವೇ॒ದಿ -ಮ್ಪೂರ್ವಾ॑ಮ॒ಗ್ನೇ -
ರ್ವ್ಯಾಘಾ॑ರಯನ್ತಿ॒  ವಾರೇ॑ವೃತ॒ಗ್ಗ್॒  ಹ್ಯ॑ಸ್ಯೈ॒
ಶಮ್ಯ॑ಯಾ॒  ಪರಿ॑  ಮಿಮೀತೇ॒  [ಮಿಮೀತೇ , ಮಾತ್ರೈ॒ವಾ -ಽಸ್ಯೈ॒ ]

ಮಾತ್ರೈ॒ವಾ -ಽಸ್ಯೈ॒  ಸಾಥೋ॑  ಯು॒ಕ್ತೇನೈ॒ವ  ಯು॒ಕ್ತಮವ॑
ರುನ್ಧೇ  ವಿ॒ತ್ತಾಯ॑ನೀ  ಮೇ॒ -ಽಸೀತ್ಯಾ॑ಹ  ವಿ॒ತ್ತಾ
ಹ್ಯೇ॑ನಾ॒ನಾವ॑ -ತ್ತಿ॒ಕ್ತಾಯ॑ನೀ  ಮೇ॒ -ಽಸೀತ್ಯಾ॑ಹ
ತಿ॒ಕ್ತಾನ್ . ಹ್ಯೇ॑ನಾ॒ನಾವ॒ದವ॑ತಾನ್ಮಾ
ನಾಥಿ॒ತಮಿತ್ಯಾ॑ಹ  ನಾಥಿ॒ತಾನ್ .
ಹ್ಯೇ॑ನಾ॒ನಾವ॒ದವ॑ತಾನ್ಮಾ  ವ್ಯಥಿ॒ತಮಿತ್ಯಾ॑ಹ
ವ್ಯಥಿ॒ತಾನ್ . ಹ್ಯೇ॑ನಾ॒ನಾವ॑ -ದ್ವಿ॒ದೇ -ರ॒ಗ್ನಿ -ರ್ನಭೋ॒
ನಾಮಾ - [-ರ್ನಭೋ॒  ನಾಮಾ॑ , ಅಗ್ನೇ॑  ಅಙ್ಗಿರ॒  ಇತಿ॒ ] 35

-ಽಗ್ನೇ॑  ಅಙ್ಗಿರ॒  ಇತಿ॒  ತ್ರಿರ್ ಹ॑ರತಿ॒  ಯ  ಏ॒ವೈಷು
ಲೋ॒ಕೇಷ್ವ॒ಗ್ನಯ॒ -ಸ್ತಾನೇ॒ವಾವ॑  ರುನ್ಧೇ  ತೂ॒ಷ್ಣೀ -
ಞ್ಚ॑ತು॒ರ್ಥಗ್ಂ  ಹ॑ರ॒ತ್ಯನಿ॑ -ರುಕ್ತಮೇ॒ವಾವ॑  ರುನ್ಧೇ
ಸಿ॒ಗ್ಂ॒ಹೀರ॑ಸಿ  ಮಹಿ॒ಷೀರ॒ಸೀತ್ಯಾ॑ಹ  ಸಿ॒ಗ್ಂ॒ಹೀರ್ 
ಹ್ಯೇ॑ಷಾ  ರೂ॒ಪ -ಙ್ಕೃ॒ತ್ವೋಭಯಾ॑ -ನನ್ತ॒ರಾ
ಽಪ॒ಕ್ರಮ್ಯಾತಿ॑ಷ್ಠದು॒ರು  ಪ್ರ॑ಥಸ್ವೋ॒ರು  ತೇ॑
ಯ॒ಜ್ಞಪ॑ತಿಃ  ಪ್ರಥತಾ॒ಮಿತ್ಯಾ॑ಹ॒  ಯಜ॑ಮಾನಮೇ॒ವ
ಪ್ರ॒ಜಯಾ॑  ಪ॒ಶುಭಿಃ॑  ಪ್ರಥಯತಿ  ಧ್ರು॒ವಾ - [ಧ್ರು॒ವಾ ,
ಅ॒ಸೀತಿ॒  ಸಗ್ಂ  ಹ॑ನ್ತಿ॒ ] 36

-ಽಸೀತಿ॒  ಸಗ್ಂ  ಹ॑ನ್ತಿ॒  ಧೃತ್ಯೈ॑  ದೇ॒ವೇಭ್ಯ॑ -
ಶ್ಶುನ್ಧಸ್ವ  ದೇ॒ವೇಭ್ಯ॑ -ಶ್ಶುಮ್ಭ॒ಸ್ವೇತ್ಯವ॑
ಚೋ॒ಖ್ಷತಿ॒  ಪ್ರ  ಚ॑  ಕಿರತಿ॒  ಶುದ್ಧ್ಯಾ॑
ಇನ್ದ್ರಘೋ॒ಷಸ್ತ್ವಾ॒  ವಸು॑ಭಿಃ  ಪು॒ರಸ್ತಾ᳚ -
ತ್ಪಾ॒ತ್ವಿತ್ಯಾ॑ಹ  ದಿ॒ಗ್ಭ್ಯ  ಏ॒ವೈನಾ॒ -
ಮ್ಪ್ರೋಖ್ಷ॑ತಿ  ದೇ॒ವಾಗ್ ಶ್ಚೇದು॑ -
ತ್ತರವೇ॒ದಿರು॒ಪಾವ॑ವರ್ತೀ॒ಹೈವ  ವಿ  ಜ॑ಯಾಮಹಾ॒
ಇತ್ಯಸು॑ರಾ॒  ವಜ್ರ॑ಮು॒ದ್ಯತ್ಯ॑  ದೇ॒ವಾನ॒ಭ್ಯಾ॑ಯನ್ತ॒
ತಾನಿ॑ನ್ದ್ರಘೋ॒ಷೋ  ವಸು॑ಭಿಃ  ಪು॒ರಸ್ತಾ॒ದಪಾ॑ - [
ಪು॒ರಸ್ತಾ॒ದಪಾ॑ , ಅ॒ನು॒ದ॒ತ॒  ಮನೋ॑ಜವಾಃ ] 37

-ನುದತ॒  ಮನೋ॑ಜವಾಃ  ಪಿ॒ತೃಭಿ॑  ರ್ದಖ್ಷಿಣ॒ತಃ  ಪ್ರಚೇ॑ತಾ
ರು॒ದ್ರೈಃ  ಪ॒ಶ್ಚಾ -ದ್ವಿ॒ಶ್ವಕ॑ರ್ಮಾ -
ಽಽದಿ॒ತ್ಯೈರು॑ತ್ತರ॒ತೋ  ಯದೇ॒ವಮು॑ತ್ತರವೇ॒ದಿ -
ಮ್ಪ್ರೋ॒ಖ್ಷತಿ॑  ದಿ॒ಗ್ಭ್ಯ  ಏ॒ವ  ತ -ದ್ಯಜ॑ಮಾನೋ॒
ಭ್ರಾತೃ॑ವ್ಯಾ॒ -ನ್ಪ್ರ  ಣು॑ದತ॒  ಇನ್ದ್ರೋ॒  ಯತೀ᳚ನ್ -
ಥ್ಸಾಲಾವೃ॒ಕೇಭ್ಯಃ॒  ಪ್ರಾಯ॑ಚ್ಛ॒ -ತ್ತಾ -ನ್ದ॑ಖ್ಷಿಣ॒ತ
ಉ॑ತ್ತರವೇ॒ದ್ಯಾ  ಆ॑ದ॒ನ್॒  ಯ -ತ್ಪ್ರೋಖ್ಷ॑ಣೀನಾ -
ಮು॒ಚ್ಛಿಷ್ಯೇ॑ತ॒  ತ -ದ್ದ॑ಖ್ಷಿಣ॒ತ  ಉ॑ತ್ತರವೇ॒ದ್ಯೈ  ನಿ
ನ॑ಯೇ॒ -ದ್ಯದೇ॒ವ  ತತ್ರ॑  ಕ್ರೂ॒ರ -ನ್ತ -ತ್ತೇನ॑  ಶಮಯತಿ॒  ಯ -



ನ್ದ್ವಿ॒ಷ್ಯಾ -ತ್ತ -ನ್ಧ್ಯಾ॑ಯೇಚ್ಛು॒ಚೈ  ವೈನ॑ಮರ್ಪಯತಿ
॥  38 ॥
(ಮಿ॒ಮೀ॒ತೇ॒  – ನಾಮ॑  – ಧ್ರು॒ವಾ  – ಽಪ॑  – ಶು॒ಚಾ  – ತ್ರೀಣಿ॑  ಚ )
( ಆ 7)

ಸೋತ್ತ॑ರವೇ॒ದಿರ॑ಬ್ರವೀ॒ -ಥ್ಸರ್ವಾ॒ -ನ್ಮಯಾ॒  ಕಾಮಾ॒ನ್
ವ್ಯ॑ಶ್ಞವ॒ಥೇತಿ॒  ತೇ  ದೇ॒ವಾ  ಅ॑ಕಾಮಯ॒ನ್ತಾಸು॑ರಾ॒ -
ನ್ಭ್ರಾತೃ॑ವ್ಯಾನ॒ಭಿ  ಭ॑ವೇ॒ಮೇತಿ॒  ತೇ॑ -ಽಜುಹವು -
ಸ್ಸಿ॒ಗ್ಂ॒ಹೀರ॑ಸಿ  ಸಪತ್ನಸಾ॒ಹೀ  ಸ್ವಾಹೇತಿ॒  ತೇ -
ಽಸು॑ರಾ॒ -ನ್ಭ್ರಾತೃ॑ವ್ಯಾ -ನ॒ಭ್ಯ॑ಭವ॒ -ನ್ತೇ -ಽಸು॑ರಾ॒ -
ನ್ಭ್ರಾತೃ॑ವ್ಯಾ -ನಭಿ॒ಭೂಯಾ॑ಕಾಮಯನ್ತ  ಪ್ರ॒ಜಾಂ -
ವಿಁ॑ನ್ದೇಮ॒ಹೀತಿ॒  ತೇ॑ -ಽಜುಹವು -ಸ್ಸಿ॒ಗ್ಂ॒ಹೀರ॑ಸಿ
ಸುಪ್ರಜಾ॒ವನಿ॒ -ಸ್ಸ್ವಾಹೇತಿ॒  ತೇ
ಪ್ರ॒ಜಾಮ॑ವಿನ್ದನ್ತ॒  ತೇ  ಪ್ರ॒ಜಾಂ -ವಿಁ॒ತ್ತ್ವಾ - [
ಪ್ರ॒ಜಾಂ -ವಿಁ॒ತ್ತ್ವಾ ,ಅ॒ಕಾ॒ಮ॒ಯ॒ನ್ತ॒  ಪ॒ಶೂನ್ . ] 39

-ಽಕಾ॑ಮಯನ್ತ  ಪ॒ಶೂನ್ . ವಿ॑ನ್ದೇಮ॒ಹೀತಿ॒  ತೇ॑ -ಽಜುಹವು -
ಸ್ಸಿ॒ಗ್ಂ॒ಹೀರ॑ಸಿ  ರಾಯಸ್ಪೋಷ॒ವನಿ॒ -ಸ್ಸ್ವಾಹೇತಿ॒  ತೇ
ಪ॒ಶೂನ॑ವಿನ್ದನ್ತ॒  ತೇ  ಪ॒ಶೂನ್ . ವಿ॒ತ್ತ್ವಾ -ಽಕಾ॑ಮಯನ್ತ
ಪ್ರತಿ॒ಷ್ಠಾಂ -ವಿಁ॑ನ್ದೇಮ॒ಹೀತಿ॒  ತೇ॑ -ಽಜುಹವು -
ಸ್ಸಿ॒ಗ್ಂ॒ಹೀ -ರ॑ಸ್ಯಾದಿತ್ಯ॒ವನಿ॒ -ಸ್ಸ್ವಾಹೇತಿ॒  ತ
ಇ॒ಮಾ -ಮ್ಪ್ರ॑ತಿ॒ಷ್ಠಾಮ॑ವಿನ್ದನ್ತ॒  ತ  ಇ॒ಮಾ -
ಮ್ಪ್ರ॑ತಿ॒ಷ್ಠಾಂ -ವಿಁ॒ತ್ತ್ವಾ -ಽಕಾ॑ಮಯನ್ತ  ದೇ॒ವತಾ॑
ಆ॒ಶಿಷ॒  ಉಪೇ॑ಯಾ॒ಮೇತಿ॒  ತೇ॑ -ಽಜುಹವು -
ಸ್ಸಿ॒ಗ್ಂ॒ಹೀರ॒ಸ್ಯಾ  ವ॑ಹ  ದೇ॒ವಾ -ನ್ದೇ॑ವಯ॒ತೇ  [ ] 40

ಯಜ॑ಮಾನಾಯ॒  ಸ್ವಾಹೇತಿ॒  ತೇ  ದೇ॒ವತಾ॑  ಆ॒ಶಿಷ॒  ಉಪಾ॑ಯ॒ -
ನ್ಪಞ್ಚ॒  ಕೃತ್ವೋ॒  ವ್ಯಾಘಾ॑ರಯತಿ॒  ಪಞ್ಚಾ᳚ಖ್ಷರಾ
ಪ॒ಙ್ಕ್ತಿಃ  ಪಾಙ್ಕ್ತೋ॑  ಯ॒ಜ್ಞೋ  ಯ॒ಜ್ಞಮೇ॒ವಾವ॑
ರುನ್ಧೇ  ಽಖ್ಷ್ಣ॒ಯಾ  ವ್ಯಾಘಾ॑ರಯತಿ॒
ತಸ್ಮಾ॑ದಖ್ಷ್ಣ॒ಯಾ  ಪ॒ಶವೋ -ಽಙ್ಗಾ॑ನಿ॒  ಪ್ರಹ॑ರನ್ತಿ॒
ಪ್ರತಿ॑ಷ್ಠಿತ್ಯೈ  ಭೂ॒ತೇಭ್ಯ॒ಸ್ತ್ವೇತಿ॒
ಸ್ರುಚ॒ಮುದ್ಗೃ॑ಹ್ಣಾತಿ॒  ಯ  ಏ॒ವ  ದೇ॒ವಾ  ಭೂ॒ತಾಸ್ತೇಷಾ॒ -
ನ್ತ -ದ್ಭಾ॑ಗ॒ಧೇಯ॒ -ನ್ತಾನೇ॒ವ  ತೇನ॑  ಪ್ರೀಣಾತಿ॒
ಪೌತು॑ದ್ರವಾ -ನ್ಪರಿ॒ಧೀ -ನ್ಪರಿ॑  ದಧಾತ್ಯೇ॒ಷಾಂ - [
ದಧಾತ್ಯೇ॒ಷಾಮ್ , ಲೋ॒ಕಾನಾಂ॒ -ವಿಁಧೃ॑ತ್ಯಾ ] 41

-ಲೋಁ॒ಕಾನಾಂ॒ -ವಿಁಧೃ॑ತ್ಯಾ  ಅ॒ಗ್ನೇಸ್ತ್ರಯೋ॒
ಜ್ಯಾಯಾಗ್ಂ॑ಸೋ॒  ಭ್ರಾತ॑ರ  ಆಸ॒ -ನ್ತೇ  ದೇ॒ವೇಭ್ಯೋ॑
ಹ॒ವ್ಯಂ -ವಁಹ॑ನ್ತಃ॒  ಪ್ರಾಮೀ॑ಯನ್ತ॒  ಸೋ᳚ -
ಽಗ್ನಿರ॑ಬಿಭೇದಿ॒ತ್ಥಂ -ವಾಁವ  ಸ್ಯ  ಆರ್ತಿ॒ಮಾ -



ಽರಿ॑ಷ್ಯ॒ತೀತಿ॒  ಸ  ನಿಲಾ॑ಯತ॒  ಸ  ಯಾಂ -
ವಁನ॒ಸ್ಪತಿ॒ಷ್ವವ॑ಸ॒ತ್ತಾ -ಮ್ಪೂತು॑ದ್ರೌ॒
ಯಾಮೋಷ॑ಧೀಷು॒  ತಾಗ್ಂ  ಸು॑ಗನ್ಧಿ॒ತೇಜ॑ನೇ॒  ಯಾ -
ಮ್ಪ॒ಶುಷು॒  ತಾ -ಮ್ಪೇತ್ವ॑ಸ್ಯಾನ್ತ॒ರಾ  ಶೃಙ್ಗೇ॒  ತ -
ನ್ದೇ॒ವತಾಃ॒  ಪ್ರೈಷ॑ಮೈಚ್ಛ॒ -ನ್ತಮನ್ವ॑ವಿನ್ದ॒ -ನ್ತ -
ಮ॑ಬ್ರುವ॒ - [-ಮ॑ಬ್ರುವನ್ನ್ , ಉಪ॑  ನ॒  ಆ ] 42

-ನ್ನುಪ॑  ನ॒  ಆ  ವ॑ರ್ತಸ್ವ  ಹ॒ವ್ಯ -ನ್ನೋ॑  ವ॒ಹೇತಿ॒  ಸೋ᳚ -
ಽಬ್ರವೀ॒ -ದ್ವರಂ॑ -ವೃಁಣೈ॒  ಯದೇ॒ವ
ಗೃ॑ಹೀ॒ತಸ್ಯಾಹು॑ತಸ್ಯ  ಬಹಿಃಪರಿ॒ಧಿ  ಸ್ಕನ್ದಾ॒ -
ತ್ತನ್ಮೇ॒  ಭ್ರಾತೃ॑ಣಾ -ಮ್ಭಾಗ॒ಧೇಯ॑ -ಮಸ॒ದಿತಿ॒  ತಸ್ಮಾ॒ -
ದ್ಯ -ದ್ಗೃ॑ಹೀ॒ತಸ್ಯಾ -ಽಹು॑ತಸ್ಯ  ಬಹಿಃಪರಿ॒ಧಿ
ಸ್ಕನ್ದ॑ತಿ॒  ತೇಷಾ॒ -ನ್ತ -ದ್ಭಾ॑ಗ॒ಧೇಯ॒ -ನ್ತಾನೇ॒ವ  ತೇನ॑
ಪ್ರೀಣಾತಿ॒  ಸೋ॑ -ಽಮನ್ಯತಾ -ಽಸ್ಥ॒ನ್ವನ್ತೋ॑  ಮೇ॒
ಪೂರ್ವೇ॒  ಭ್ರಾತ॑ರಃ॒  ಪ್ರಾಮೇ॑ಷತಾ॒ -ಽಸ್ಥಾನಿ॑  ಶಾತಯಾ॒
ಇತಿ॒  ಸ  ಯಾ - [ಸ  ಯಾನಿ॑ , ] 43

-ನ್ಯ॒ಸ್ಥಾನ್ಯಶಾ॑ತಯತ॒  ತ -ತ್ಪೂತು॑ದ್ರ್ವ -ಭವ॒ -
ದ್ಯನ್ಮಾ॒ಗ್ಂ॒  ಸಮುಪ॑ಮೃತ॒ -ನ್ತ -ದ್ಗುಲ್ಗು॑ಲು॒
ಯದೇ॒ತಾನ್ -ಥ್ಸ॑ಭಾಂ॒ರಾನ್ -ಥ್ಸ॒ -ಮ್ಭರ॑ತ್ಯ॒ಗ್ನಿಮೇ॒ವ
ತ -ಥ್ಸಮ್ಭ॑ರತ್ಯ॒ಗ್ನೇಃ  ಪುರೀ॑ಷ -ಮ॒ಸೀತ್ಯಾ॑ಹಾ॒ -
ಽಗ್ನೇರ್ ಹ್ಯೇ॑ತ -ತ್ಪುರೀ॑ಷಂ॒ -ಯಁ -ಥ್ಸ॑ಮ್ಭಾ॒ರಾ  ಅಥೋ॒
ಖಲ್ವಾ॑ಹುರೇ॒ತೇ  ವಾವೈನ॒ -ನ್ತೇ  ಭ್ರಾತ॑ರಃ॒  ಪರಿ॑  ಶೇರೇ॒
ಯ -ತ್ಪೌತು॑ದ್ರವಾಃ  ಪರಿ॒ಧಯ॒  ಇತಿ॑  ॥  44 ॥
(ವಿ॒ತ್ತ್ವಾ  – ದೇ॑ವಯ॒ತ  – ಏ॒ಷಾ  – ಮ॑ಬ್ರುವ॒ನ್  –
ಯಾನಿ॒  – ಚತು॑ಶ್ಚತ್ವಾರಿಗ್ಂಶಚ್ಚ ) (ಅ . 8)

ಬ॒ದ್ಧಮವ॑  ಸ್ಯತಿ  ವರುಣಪಾ॒ಶಾದೇ॒ವೈನೇ॑  ಮುಞ್ಚತಿ॒
ಪ್ರಣೇ॑ನೇಕ್ತಿ॒  ಮೇದ್ಧ್ಯೇ॑  ಏ॒ವೈನೇ॑  ಕರೋತಿ
ಸಾವಿತ್ರಿ॒ಯರ್ಚಾ  ಹು॒ತ್ವಾ  ಹ॑ವಿ॒ರ್ಧಾನೇ॒  ಪ್ರ
ವ॑ರ್ತಯತಿ  ಸವಿ॒ತೃಪ್ರ॑ಸೂತ  ಏ॒ವೈನೇ॒  ಪ್ರ  ವ॑ರ್ತಯತಿ॒
ವರು॑ಣೋ॒  ವಾ  ಏ॒ಷ  ದು॒ರ್ವಾಗು॑ಭ॒ಯತೋ॑  ಬ॒ದ್ಧೋ  ಯದಖ್ಷ॒ -
ಸ್ಸ  ಯದು॒ -ಥ್ಸರ್ಜೇ॒ -ದ್ಯಜ॑ಮಾನಸ್ಯ  ಗೃ॒ಹಾ -
ನ॒ಭ್ಯುಥ್ಸ॑ರ್ಜೇ -ಥ್ಸು॒ವಾಗ್ದೇ॑ವ॒  ದುರ್ಯಾ॒ಗ್ಂ॒  ಆ
ವ॒ದೇತ್ಯಾ॑ಹ  ಗೃ॒ಹಾ  ವೈ  ದುರ್ಯಾ॒ -ಶ್ಶಾನ್ತ್ಯೈ॒  ಪ - [
ದುರ್ಯಾ॒ -ಶ್ಶಾನ್ತ್ಯೈ॒  ಪತ್ನೀ᳚ , ಉಪಾ॑ನಕ್ತಿ॒ ] 45

-ತ್ನ್ಯುಪಾ॑ನಕ್ತಿ॒  ಪತ್ನೀ॒  ಹಿ  ಸರ್ವ॑ಸ್ಯ  ಮಿ॒ತ್ರ -
ಮ್ಮಿ॑ತ್ರ॒ತ್ವಾಯ॒  ಯದ್ವೈ  ಪತ್ನೀ॑  ಯ॒ಜ್ಞಸ್ಯ॑
ಕ॒ರೋತಿ॑  ಮಿಥು॒ನ -ನ್ತದಥೋ॒  ಪತ್ನಿ॑ಯಾ  ಏ॒ವೈಷ
ಯ॒ಜ್ಞಸ್ಯಾ᳚ -ನ್ವಾರ॒ಭೋಂ -ಽನ॑ವಚ್ಛಿತ್ತ್ಯೈ॒



ವರ್ತ್ಮ॑ನಾ॒  ವಾ  ಅ॒ನ್ವಿತ್ಯ॑  ಯ॒ಜ್ಞಗ್ಂ  ರಖ್ಷಾಗ್ಂ॑ಸಿ
ಜಿಘಾಗ್ಂಸನ್ತಿ  ವೈಷ್ಣ॒ವೀಭ್ಯಾ॑ಮೃ॒ಗ್ಭ್ಯಾಂ -
ವಁರ್ತ್ಮ॑ನೋ  ರ್ಜುಹೋತಿ  ಯ॒ಜ್ಞೋ  ವೈ
ವಿಷ್ಣು॑ರ್ಯ॒ಜ್ಞಾದೇ॒ವ  ರಖ್ಷಾ॒ಗ್॒ಸ್ಯಪ॑  ಹನ್ತಿ॒
ಯದ॑ದ್ಧ್ವ॒ರ್ಯು -ರ॑ನ॒ಗ್ನಾ -ವಾಹು॑ತಿ -ಞ್ಜುಹು॒ಯಾ -
ದ॒ನ್ಧೋ᳚ -ಽದ್ಧ್ವ॒ರ್ಯು -ಸ್ಸ್ಯಾ॒ -ದ್ರಖ್ಷಾಗ್ಂ॑ಸಿ
ಯ॒ಜ್ಞಗ್ಂ  ಹ॑ನ್ಯು॒ರ್॒ - [ಯ॒ಜ್ಞಗ್ಂ  ಹ॑ನ್ಯುಃ , ಹಿರ॑ಣ್ಯ -
ಮು॒ಪಾಸ್ಯ॑ ] 46

-ಹಿರ॑ಣ್ಯ -ಮು॒ಪಾಸ್ಯ॑  ಜುಹೋತ್ಯಗ್ನಿ॒ವತ್ಯೇ॒ವ
ಜು॑ಹೋತಿ॒  ನಾನ್ಧೋ᳚ -ಽದ್ಧ್ವ॒ರ್ಯುರ್ಭವ॑ತಿ॒  ನ
ಯ॒ಜ್ಞಗ್ಂ  ರಖ್ಷಾಗ್ಂ॑ಸಿ  ಘ್ನನ್ತಿ॒  ಪ್ರಾಚೀ॒
ಪ್ರೇತ॑ಮದ್ಧ್ವ॒ರ -ಙ್ಕ॒ಲ್ಪಯ॑ನ್ತೀ॒  ಇತ್ಯಾ॑ಹ
ಸುವ॒ರ್ಗಮೇ॒ವೈನೇ॑  ಲೋ॒ಕ -ಙ್ಗ॑ಮಯ॒ತ್ಯತ್ರ॑  ರಮೇಥಾಂ॒ -
ವಁರ್ ಷ್ಮ॑ -ನ್ಪೃಥಿ॒ವ್ಯಾ  ಇತ್ಯಾ॑ಹ॒  ವರ್ ಷ್ಮ॒  ಹ್ಯೇ॑ತ -
ತ್ಪೃ॑ಥಿ॒ವ್ಯಾ  ಯ -ದ್ದೇ॑ವ॒ಯಜ॑ನ॒ಗ್ಂ॒  ಶಿರೋ॒  ವಾ  ಏ॒ತ -
ದ್ಯ॒ಜ್ಞಸ್ಯ॒  ಯದ್ಧ॑ವಿ॒ರ್ಧಾನ॑ -ನ್ದಿ॒ವೋ  ವಾ॑
ವಿಷ್ಣವು॒ತ  ವಾ॑  ಪೃಥಿ॒ವ್ಯಾ  [ಪೃಥಿ॒ವ್ಯಾಃ ,
ಇತ್ಯಾ॒ಶೀರ್ಪ॑ದಯ॒ರ್ಚಾ ] 47

ಇತ್ಯಾ॒ಶೀರ್ಪ॑ದಯ॒ರ್ಚಾ  ದಖ್ಷಿ॑ಣಸ್ಯ  ಹವಿ॒ರ್ಧಾನ॑ಸ್ಯ
ಮೇ॒ಥೀ -ನ್ನಿ  ಹ॑ನ್ತಿ  ಶೀರ್ ಷ॒ತ  ಏ॒ವ  ಯ॒ಜ್ಞಸ್ಯ॒  ಯಜ॑ಮಾನ
ಆ॒ಶಿಷೋ -ಽವ॑  ರುನ್ಧೇ  ದ॒ಣ್ಡೋ  ವಾ  ಔ॑ಪ॒ರಸ್ತೃ॒ತೀಯ॑ಸ್ಯ
ಹವಿ॒ರ್ಧಾನ॑ಸ್ಯ  ವಷಟ್ಕಾ॒ರೇ -ಣಾಖ್ಷ॑ -ಮಚ್ಛಿನ॒ -ದ್ಯತ್ -
ತೃ॒ತೀಯ॑ -ಞ್ಛ॒ದಿರ್ -ಹ॑ವಿ॒ರ್ಧಾನ॑ಯೋ -ರುದಾಹ್ರಿ॒ಯತೇ॑
ತೃ॒ತೀಯ॑ಸ್ಯ  ಹವಿ॒ರ್ಧಾನ॒ಸ್ಯಾವ॑ರುದ್ಧ್ಯೈ॒  ಶಿರೋ॒
ವಾ  ಏ॒ತ -ದ್ಯ॒ಜ್ಞಸ್ಯ॒  ಯದ್ಧ॑ವಿ॒ರ್ಧಾನಂ॒ -ವಿಁಷ್ಣೋ॑
ರ॒ರಾಟ॑ಮಸಿ॒  ವಿಷ್ಣೋಃ᳚  ಪೃ॒ಷ್ಠಮ॒ಸೀತ್ಯಾ॑ಹ॒
ತಸ್ಮಾ॑ದೇತಾವ॒ದ್ಧಾ  ಶಿರೋ॒  ವಿಷ್ಯೂ॑ತಂ॒ -ವಿಁಷ್ಣೋ॒ -
ಸ್ಸ್ಯೂರ॑ಸಿ॒  ವಿಷ್ಣೋ᳚ರ್ಧ್ರು॒ವಮ॒ಸೀತ್ಯಾ॑ಹ
ವೈಷ್ಣ॒ವಗ್ಂ  ಹಿ  ದೇ॒ವತ॑ಯಾ  ಹವಿ॒ರ್ಧಾನಂ॒ -ಯಁ -
ಮ್ಪ್ರ॑ಥ॒ಮ -ಙ್ಗ್ರ॒ನ್ಥಿ -ಙ್ಗ್ರ॑ಥ್ನೀ॒ಯಾದ್ಯ -ತ್ತ -ನ್ನ
ವಿ॑ಸ್ರ॒ಗ್ಂ॒  ಸಯೇ॒ದಮೇ॑ಹೇನಾದ್ಧ್ವ॒ರ್ಯುಃ
ಪ್ರಮೀ॑ಯೇತ॒  ತಸ್ಮಾ॒ -ಥ್ಸ  ವಿ॒ಸ್ರಸ್ಯಃ॑  ॥  48 ॥
(ಪತ್ನೀ॑  -ಹನ್ಯು -ರ್ವಾ  ಪೃಥಿ॒ವ್ಯಾ -ವಿಷ್ಯೂ॑ತಂ॒ -
ವಿಁಷ್ಣೋಃ॒ -ಷಡ್ವಿಗ್ಂ॑ಶತಿಶ್ಚ ) (ಅ . 9)

ದೇ॒ವಸ್ಯ॑  ತ್ವಾ  ಸವಿ॒ತುಃ  ಪ್ರ॑ಸ॒ವ  ಇತ್ಯಭ್ರಿ॒ಮಾ
ದ॑ತ್ತೇ॒  ಪ್ರಸೂ᳚ತ್ಯಾ  ಅ॒ಶ್ವಿನೋ᳚
ರ್ಬಾ॒ಹುಭ್ಯಾ॒ಮಿತ್ಯಾ॑ಹಾ॒ಶ್ವಿನೌ॒  ಹಿ
ದೇ॒ವಾನಾ॑ಮದ್ಧ್ವ॒ರ್ಯೂ  ಆಸ್ತಾ᳚ -ಮ್ಪೂ॒ಷ್ಣೋ



ಹಸ್ತಾ᳚ಭ್ಯಾ॒ಮಿತ್ಯಾ॑ಹ॒  ಯತ್ಯೈ॒  ವಜ್ರ॑  ಇವ॒  ವಾ  ಏ॒ಷಾ
ಯದಭ್ರಿ॒ರಭ್ರಿ॑ರಸಿ॒  ನಾರಿ॑ರ॒ಸೀತ್ಯಾ॑ಹ॒  ಶಾನ್ತ್ಯೈ॒
ಕಾಣ್ಡೇ॑  ಕಾಣ್ಡೇ॒  ವೈ  ಕ್ರಿ॒ಯಮಾ॑ಣೇ  ಯ॒ಜ್ಞಗ್ಂ
ರಖ್ಷಾಗ್ಂ॑ಸಿ  ಜಿಘಾಗ್ಂಸನ್ತಿ॒  ಪರಿ॑ಲಿಖಿತ॒ಗ್ಂ॒
ರಖ್ಷಃ॒  ಪರಿ॑ಲಿಖಿತಾ॒  ಅರಾ॑ತಯ॒  ಇತ್ಯಾ॑ಹ॒  ರಖ್ಷ॑ಸಾ॒ -
ಮಪ॑ಹತ್ಯಾ  [ರಖ್ಷ॑ಸಾ॒ -ಮಪ॑ಹತ್ಯೈ , ಇ॒ದಮ॒ಹಗ್ಂ ] 49

ಇ॒ದಮ॒ಹಗ್ಂ  ರಖ್ಷ॑ಸೋ  ಗ್ರೀ॒ವಾ  ಅಪಿ॑  ಕೃನ್ತಾಮಿ॒  ಯೋ᳚ -
ಽಸ್ಮಾ -ನ್ದ್ವೇಷ್ಟಿ॒  ಯ -ಞ್ಚ॑  ವ॒ಯ -ನ್ದ್ವಿ॒ಷ್ಮ
ಇತ್ಯಾ॑ಹ॒  ದ್ವೌ  ವಾವ  ಪುರು॑ಷೌ॒  ಯ -ಞ್ಚೈ॒ವ  ದ್ವೇಷ್ಟಿ॒
ಯಶ್ಚೈ॑ನ॒ -ನ್ದ್ವೇಷ್ಟಿ॒  ತಯೋ॑ -ರೇ॒ವಾ -ಽನ॑ನ್ತರಾಯ -
ಙ್ಗ್ರೀ॒ವಾಃ  ಕೃ॑ನ್ತತಿ  ದಿ॒ವೇ  ತ್ವಾ॒ -ಽನ್ತರಿ॑ಖ್ಷಾಯ
ತ್ವಾ  ಪೃಥಿ॒ವ್ಯೈ  ತ್ವೇತ್ಯಾ॑ಹೈ॒ಭ್ಯ  ಏ॒ವೈನಾಂ᳚ -
ಲೋಁ॒ಕೇಭ್ಯಃ॒  ಪ್ರೋಖ್ಷ॑ತಿ  ಪ॒ರಸ್ತಾ॑ -ದ॒ರ್ವಾಚೀ॒ -
ಮ್ಪ್ರೋಖ್ಷ॑ತಿ॒  ತಸ್ಮಾ᳚ - [ತಸ್ಮಾ᳚ತ್ , ಪ॒ರಸ್ತಾ॑ -] 50

-ತ್ಪ॒ರಸ್ತಾ॑ -ದ॒ರ್ವಾಚೀ᳚ -ಮ್ಮನು॒ಷ್ಯಾ॑  ಊರ್ಜ॒ಮುಪ॑
ಜೀವನ್ತಿ  ಕ್ರೂ॒ರಮಿ॑ವ॒  ವಾ  ಏ॒ತ -ತ್ಕ॑ರೋತಿ॒  ಯ -
ತ್ಖನ॑ತ್ಯ॒ಪೋ -ಽವ॑  ನಯತಿ॒  ಶಾನ್ತ್ಯೈ॒  ಯವ॑ಮತೀ॒ರವ॑
ನಯ॒ತ್ಯೂರ್ಗ್ವೈ  ಯವ॒  ಊರ್ಗು॑ದು॒ಬಂರ॑
ಊ॒ರ್ಜೈವೋರ್ಜ॒ಗ್ಂ॒  ಸಮ॑ರ್ಧಯತಿ॒  ಯಜ॑ಮಾನೇನ॒
ಸಮ್ಮಿ॒ತೌದು॑ಬಂರೀ  ಭವತಿ॒  ಯಾವಾ॑ನೇ॒ವ
ಯಜ॑ಮಾನ॒ಸ್ತಾವ॑ತೀ -ಮೇ॒ವಾಸ್ಮಿ॒ -ನ್ನೂರ್ಜ॑ -ನ್ದಧಾತಿ
ಪಿತೃ॒ಣಾಗ್ಂ  ಸದ॑ನಮ॒ಸೀತಿ॑  ಬ॒ರ್॒ಹಿರವ॑  ಸ್ತೃಣಾತಿ
ಪಿತೃದೇವ॒ತ್ಯಾ᳚ (1॒ )ಗ್ಗ್॒ - [ಪಿತೃದೇವ॒ತ್ಯಾ᳚ಮ್ ,
ಹ್ಯೇ॑ತ -ದ್ಯನ್ನಿಖಾ॑ತಂ॒ -] 51

-ಹ್ಯೇ॑ತ -ದ್ಯನ್ನಿಖಾ॑ತಂ॒ -ಯಁ -ದ್ಬ॒ರ್॒ಹಿ -ರನ॑ವಸ್ತೀರ್ಯ
ಮಿನು॒ಯಾ -ತ್ಪಿ॑ತೃದೇವ॒ತ್ಯಾ॑  ನಿಖಾ॑ತಾ  ಸ್ಯಾ -
ದ್ಬ॒ರ್॒ಹಿ -ರ॑ವ॒ಸ್ತೀರ್ಯ॑  ಮಿನೋತ್ಯ॒ಸ್ಯಾ -ಮೇ॒ವೈನಾ᳚ -
ಮ್ಮಿನೋ॒ತ್ಯಥೋ᳚  ಸ್ವಾ॒ರುಹ॑ -ಮೇ॒ವೈನಾ᳚ -ಙ್ಕರೋ॒ತ್ಯು -
ದ್ದಿವಗ್ಗ್॑  ಸ್ತಭಾ॒ನಾ -ಽಽನ್ತರಿ॑ಖ್ಷ -
ಮ್ಪೃ॒ಣೇತ್ಯಾ॑ಹೈ॒ಷಾಂ -ಲೋಁ॒ಕಾನಾಂ॒ -ವಿಁಧೃ॑ತ್ಯೈ
ದ್ಯುತಾ॒ನಸ್ತ್ವಾ॑  ಮಾರು॒ತೋ  ಮಿ॑ನೋ॒ತ್ವಿತ್ಯಾ॑ಹ
ದ್ಯುತಾ॒ನೋ  ಹ॑  ಸ್ಮ॒  ವೈ  ಮಾ॑ರು॒ತೋ  ದೇ॒ವಾನಾ॒ -
ಮೌದು॑ಬಂರೀ -ಮ್ಮಿನೋತಿ॒  ತೇನೈ॒ವೈ - [ತೇನೈ॒ವ , ಏ॒ನಾ॒ -
ಮ್ಮಿ॒ನೋ॒ತಿ॒  ಬ್ರ॒ಹ್ಮ॒ವನಿ॑ -ನ್ತ್ವಾ ] 52

-ನಾ᳚ -ಮ್ಮಿನೋತಿ  ಬ್ರಹ್ಮ॒ವನಿ॑ -ನ್ತ್ವಾ
ಖ್ಷತ್ರ॒ವನಿ॒ಮಿತ್ಯಾ॑ಹ  ಯಥಾಯ॒ಜುರೇ॒ವೈತ -ದ್ಘೃ॒ತೇನ॑
ದ್ಯಾವಾಪೃಥಿವೀ॒  ಆ  ಪೃ॑ಣೇಥಾ॒ಮಿತ್ಯೌದು॑ಬಂರ್ಯಾ -



ಞ್ಜುಹೋತಿ॒  ದ್ಯಾವಾ॑ಪೃಥಿ॒ವೀ  ಏ॒ವ  ರಸೇ॑ನಾನಕ್ತ್ಯಾ॒ -
ನ್ತಮ॒ನ್ವ -ವ॑ಸ್ರಾವಯತ್ಯಾ॒ನ್ತಮೇ॒ವ  ಯಜ॑ಮಾನ॒ -
ನ್ತೇಜ॑ಸಾ -ನಕ್ತ್ಯೈ॒ನ್ದ್ರಮ॒ಸೀತಿ॑  ಛ॒ದಿರಧಿ॒  ನಿ
ದ॑ಧಾತ್ಯೈ॒ನ್ದ್ರಗ್ಂ  ಹಿ  ದೇ॒ವತ॑ಯಾ॒  ಸದೋ॑
ವಿಶ್ವಜ॒ನಸ್ಯ॑  ಛಾ॒ಯೇತ್ಯಾ॑ಹ  ವಿಶ್ವಜ॒ನಸ್ಯ॒
ಹ್ಯೇ॑ಷಾ  ಛಾ॒ಯಾ  ಯ -ಥ್ಸದೋ॒  ನವ॑ಛದಿ॒  [ನವ॑ಛದಿ ,
ತೇಜ॑ಸ್ಕಾಮಸ್ಯ ] 53

ತೇಜ॑ಸ್ಕಾಮಸ್ಯ  ಮಿನುಯಾ -ತ್ತ್ರಿ॒ವೃತಾ॒  ಸ್ತೋಮೇ॑ನ॒
ಸಮ್ಮಿ॑ತ॒ -ನ್ತೇಜ॑ಸ್ತ್ರಿ॒ವೃ -ತ್ತೇ॑ಜ॒ಸ್ವ್ಯೇ॑ವ
ಭ॑ವ॒ -ತ್ಯೇಕಾ॑ದಶ -ಛದೀನ್ದ್ರಿ॒ಯಕಾ॑ಮ॒ -
ಸ್ಯೈಕಾ॑ದಶಾಖ್ಷರಾ  ತ್ರಿ॒ಷ್ಟುಗಿ॑ನ್ದ್ರಿ॒ಯ -
ನ್ತ್ರಿ॒ಷ್ಟುಗಿ॑ನ್ದ್ರಿಯಾ॒ವ್ಯೇ॑ವ  ಭ॑ವತಿ॒
ಪಞ್ಚ॑ದಶಛದಿ॒  ಭ್ರಾತೃ॑ವ್ಯವತಃ  ಪಞ್ಚದ॒ಶೋ  ವಜ್ರೋ॒
ಭ್ರಾತೃ॑ವ್ಯಾಭಿಭೂತ್ಯೈ  ಸ॒ಪ್ತದ॑ಶಛದಿ
ಪ್ರ॒ಜಾಕಾ॑ಮಸ್ಯ  ಸಪ್ತದ॒ಶಃ  ಪ್ರ॒ಜಾಪ॑ತಿಃ
ಪ್ರ॒ಜಾಪ॑ತೇ॒ರಾಪ್ತ್ಯಾ॒  ಏಕ॑ವಿಗ್ಂಶತಿಛದಿ
ಪ್ರತಿ॒ಷ್ಠಾಕಾ॑ಮ -ಸ್ಯೈಕವಿ॒ಗ್ಂ॒ಶ -ಸ್ಸ್ತೋಮಾ॑ನಾ -
ಮ್ಪ್ರತಿ॒ಷ್ಠಾ  ಪ್ರತಿ॑ಷ್ಠಿತ್ಯಾ  ಉ॒ದರಂ॒ -ವೈಁ  ಸದ॒
ಊರ್ಗು॑ದು॒ಬಂರೋ॑  ಮದ್ಧ್ಯ॒ತ  ಔದು॑ಬಂರೀ -ಮ್ಮಿನೋತಿ
ಮದ್ಧ್ಯ॒ತ  ಏ॒ವ  ಪ್ರ॒ಜಾನಾ॒ಮೂರ್ಜ॑ -ನ್ದಧಾತಿ॒  ತಸ್ಮಾ᳚ - [
ತಸ್ಮಾ᳚ತ್ , ಮ॒ದ್ಧ್ಯ॒ತ  ಊ॒ರ್ಜಾ ] 54

-ನ್ಮದ್ಧ್ಯ॒ತ  ಊ॒ರ್ಜಾ  ಭು॑ಞ್ಜತೇ  ಯಜಮಾನಲೋ॒ಕೇ  ವೈ
ದಖ್ಷಿ॑ಣಾನಿ  ಛ॒ದೀಗ್ಂಷಿ॑  ಭ್ರಾತೃವ್ಯಲೋ॒ಕ
ಉತ್ತ॑ರಾಣಿ॒  ದಖ್ಷಿ॑ಣಾ॒ನ್ಯುತ್ತ॑ರಾಣಿ  ಕರೋತಿ॒
ಯಜ॑ಮಾನ -ಮೇ॒ವಾ -ಯ॑ಜಮಾನಾ॒ದುತ್ತ॑ರ -ಙ್ಕರೋತಿ॒  ತಸ್ಮಾ॒ -
ದ್ಯಜ॑ಮಾ॒ನೋ -ಽಯ॑ಜಮಾನಾ॒ದುತ್ತ॑ರೋ  ಽನ್ತರ್ವ॒ರ್ತಾನ್
ಕ॑ರೋತಿ॒  ವ್ಯಾವೃ॑ತ್ತ್ಯೈ॒  ತಸ್ಮಾ॒ದರ॑ಣ್ಯ -ಮ್ಪ್ರ॒ಜಾ
ಉಪ॑  ಜೀವನ್ತಿ॒  ಪರಿ॑  ತ್ವಾ  ಗಿರ್ವಣೋ॒  ಗಿರ॒  ಇತ್ಯಾ॑ಹ
ಯಥಾಯ॒ಜುರೇ॒ವೈತದಿನ್ದ್ರ॑ಸ್ಯ॒  ಸ್ಯೂರ॒ಸೀನ್ದ್ರ॑ಸ್ಯ
ಧ್ರು॒ವಮ॒ಸೀತ್ಯಾ॑ಹೈ॒ನ್ದ್ರಗ್ಂ  ಹಿ  ದೇ॒ವತ॑ಯಾ॒  ಸದೋ॒
ಯ -ಮ್ಪ್ರ॑ಥ॒ಮ -ಙ್ಗ್ರ॒ನ್ಥಿ -ಙ್ಗ್ರ॑ಥ್ನೀ॒ಯಾದ್ಯ -ತ್ತ -
ನ್ನ  ವಿ॑ಸ್ರ॒ಗ್ಂ॒  ಸಯೇ॒ದಮೇ॑ಹೇನಾದ್ಧ್ವ॒ರ್ಯುಃ
ಪ್ರಮೀ॑ಯೇತ॒  ತಸ್ಮಾ॒ -ಥ್ಸ  ವಿ॒ಸ್ರಸ್ಯಃ॑  ॥  55 ॥
(ಅಪ॑ಹತ್ಯೈ॒  – ತಸ್ಮಾ᳚ತ್  – ಪಿತೃದೇವ॒ತ್ಯಂ॑  –
ತೇನೈ॒ವ  – ನವ॑ಛದಿ॒  – ತಸ್ಮಾ॒ಥ್  – ಸದಃ॒  – ಪಞ್ಚ॑ದಶ  ಚ ) (
ಅ . 10)

ಶಿರೋ॒  ವಾ  ಏ॒ತ -ದ್ಯ॒ಜ್ಞಸ್ಯ॒  ಯದ್ಧ॑ವಿ॒ರ್ಧಾನ॑ -
ಮ್ಪ್ರಾ॒ಣಾ  ಉ॑ಪರ॒ವಾ  ಹ॑ವಿ॒ರ್ಧಾನೇ॑  ಖಾಯನ್ತೇ॒



ತಸ್ಮಾ᳚ -ಚ್ಛೀ॒ರ್॒ಷ -ನ್ಪ್ರಾ॒ಣಾ  ಅ॒ಧಸ್ತಾ᳚ -
ತ್ಖಾಯನ್ತೇ॒  ತಸ್ಮಾ॑ -ದ॒ಧಸ್ತಾ᳚ -ಚ್ಛೀ॒ರ್ ಷ್ಣಃ
ಪ್ರಾ॒ಣಾ  ರ॑ಖ್ಷೋ॒ಹಣೋ॑  ವಲಗ॒ಹನೋ॑  ವೈಷ್ಣ॒ವಾ -
ನ್ಖ॑ನಾ॒ಮೀತ್ಯಾ॑ಹ  ವೈಷ್ಣ॒ವಾ  ಹಿ  ದೇ॒ವತ॑ಯೋಪರ॒ವಾ
ಅಸು॑ರಾ॒  ವೈ  ನಿ॒ರ್ಯನ್ತೋ॑  ದೇ॒ವಾನಾ᳚ -ಮ್ಪ್ರಾ॒ಣೇಷು॑
ವಲ॒ಗಾ -ನ್ನ್ಯ॑ಖನ॒ -ನ್ತಾ -ನ್ಬಾ॑ಹುಮಾ॒ತ್ರೇ -
ಽನ್ವ॑ವಿನ್ದ॒ -ನ್ತಸ್ಮಾ᳚ -ದ್ಬಾಹುಮಾ॒ತ್ರಾಃ  ಖಾ॑ಯನ್ತ
ಇ॒ದಮ॒ಹ -ನ್ತಂ -ವಁ॑ಲ॒ಗ -ಮುದ್ವ॑ಪಾಮಿ॒  [ ] 56

ಯ -ನ್ನ॑ -ಸ್ಸಮಾ॒ನೋ  ಯಮಸ॑ಮಾನೋ  ನಿಚ॒ಖಾನೇತ್ಯಾ॑ಹ॒  ದ್ವೌ
ವಾವ  ಪುರು॑ಷೌ॒  ಯಶ್ಚೈ॒ವ  ಸ॑ಮಾ॒ನೋ  ಯಶ್ಚಾಸ॑ಮಾನೋ॒
ಯಮೇ॒ವಾಸ್ಮೈ॒  ತೌ  ವ॑ಲ॒ಗ -ನ್ನಿ॒ಖನ॑ತ॒ಸ್ತ -
ಮೇ॒ವೋದ್ವ॑ಪತಿ॒  ಸನ್ತೃ॑ಣತ್ತಿ॒  ತಸ್ಮಾ॒ -
ಥ್ಸನ್ತೃ॑ಣ್ಣಾ  ಅನ್ತರ॒ತಃ  ಪ್ರಾ॒ಣಾ  ನ  ಸ -ಮ್ಭಿ॑ನತ್ತಿ॒
ತಸ್ಮಾ॒ -ದಸ॑ಭಿನ್ನ್ನಾಃ  ಪ್ರಾ॒ಣಾ  ಅ॒ಪೋ -ಽವ॑  ನಯತಿ॒
ತಸ್ಮಾ॑ -ದಾ॒ರ್ದ್ರಾ  ಅ॑ನ್ತರ॒ತಃ  ಪ್ರಾ॒ಣಾ  ಯವ॑ಮತೀ॒ -ರವ॑
ನಯ॒ - [-ರವ॑  ನಯತಿ , ಊರ್ಗ್ವೈ ] 57

-ತ್ಯೂರ್ಗ್ವೈ  ಯವಃ॑  ಪ್ರಾ॒ಣಾ  ಉ॑ಪರ॒ವಾಃ
ಪ್ರಾ॒ಣೇಷ್ವೇ॒ವೋರ್ಜ॑ -ನ್ದಧಾತಿ  ಬ॒ರ್॒ಹಿರವ॑
ಸ್ತೃಣಾತಿ॒  ತಸ್ಮಾ᳚ಲ್ಲೋಮ॒ಶಾ  ಅ॑ನ್ತರ॒ತಃ  ಪ್ರಾ॒ಣಾ
ಆಜ್ಯೇ॑ನ॒  ವ್ಯಾಘಾ॑ರಯತಿ॒  ತೇಜೋ॒  ವಾ  ಆಜ್ಯ॑ -ಮ್ಪ್ರಾ॒ಣಾ
ಉ॑ಪರ॒ವಾಃ  ಪ್ರಾ॒ಣೇಷ್ವೇ॒ವ  ತೇಜೋ॑  ದಧಾತಿ॒  ಹನೂ॒  ವಾ
ಏ॒ತೇ  ಯ॒ಜ್ಞಸ್ಯ॒  ಯದ॑ಧಿ॒ಷವ॑ಣೇ॒  ನ  ಸ -ನ್ತೃ॑ಣ॒ತ್ತ್ಯ
ಸ॑ತೃಂಣ್ಣೇ॒  ಹಿ  ಹನೂ॒  ಅಥೋ॒  ಖಲು॑  ದೀರ್ಘಸೋ॒ಮೇ
ಸ॒ತೃನ್ದ್ಯೇ॒  ಧೃತ್ಯೈ॒  ಶಿರೋ॒  ವಾ  ಏ॒ತ -ದ್ಯ॒ಜ್ಞಸ್ಯ॒
ಯದ್ಧ॑ವಿ॒ರ್ಧಾನ॑ - [ಯದ್ಧ॑ವಿ॒ರ್ಧಾನ᳚ಮ್ , ಪ್ರಾ॒ಣಾ
ಉ॑ಪರ॒ವಾ  ಹನೂ॑ ] 58

-ಮ್ಪ್ರಾ॒ಣಾ  ಉ॑ಪರ॒ವಾ  ಹನೂ॑  ಅಧಿ॒ಷವ॑ಣೇ  ಜಿ॒ಹ್ವಾ
ಚರ್ಮ॒  ಗ್ರಾವಾ॑ಣೋ॒  ದನ್ತಾ॒  ಮುಖ॑ಮಾಹವ॒ನೀಯೋ॒
ನಾಸಿ॑ಕೋ -ತ್ತರವೇ॒ದಿ -ರು॒ದರ॒ಗ್ಂ॒  ಸದೋ॑  ಯ॒ದಾ  ಖಲು॒  ವೈ
ಜಿ॒ಹ್ವಯಾ॑  ದ॒ಥ್ಸ್ವಧಿ॒  ಖಾದ॒ತ್ಯಥ॒  ಮುಖ॑ -ಙ್ಗಚ್ಛತಿ
ಯ॒ದಾ  ಮುಖ॒ -ಙ್ಗಚ್ಛ॒ತ್ಯಥೋ॒ದರ॑ -ಙ್ಗಚ್ಛತಿ॒
ತಸ್ಮಾ᳚ದ್ಧವಿ॒ರ್ಧಾನೇ॒  ಚರ್ಮ॒ನ್ನಧಿ॒
ಗ್ರಾವ॑ಭಿರಭಿ॒ಷುತ್ಯಾ॑ -ಽಽಹವ॒ನೀಯೇ॑  ಹು॒ತ್ವಾ
ಪ್ರ॒ತ್ಯಞ್ಚಃ॑  ಪ॒ರೇತ್ಯ॒  ಸದ॑ಸಿ  ಭಖ್ಷಯನ್ತಿ॒  ಯೋ  ವೈ
ವಿ॒ರಾಜೋ॑  ಯಜ್ಞಮು॒ಖೇ  ದೋಹಂ॒ -ವೇಁದ॑  ದು॒ಹ  ಏ॒ವೈ
ನಾ॑ಮಿ॒ಯಂ -ವೈಁ  ವಿ॒ರಾ -ಟ್ತಸ್ಯೈ॒  ತ್ವಕ್ಚರ್ಮೋಧೋ॑ -
ಽಧಿ॒ಷವ॑ಣೇ॒  ಸ್ತನಾ॑  ಉಪರ॒ವಾ  ಗ್ರಾವಾ॑ಣೋ  ವ॒ಥ್ಸಾ
ಋ॒ತ್ವಿಜೋ॑  ದುಹನ್ತಿ॒  ಸೋಮಃ॒  ಪಯೋ॒  ಯ  ಏ॒ವಂ -ವೇಁದ॑  ದು॒ಹ



ಏ॒ವೈನಾ᳚ಮ್  ॥  59 ॥
(ವ॒ಪಾ॒ಮಿ॒ -ಯವ॑ಮತೀ॒ರವ॑  ನಯತಿ -ಹವಿ॒ರ್ಧಾನ॑ -ಮೇ॒ವ -
ತ್ರಯೋ॑ವಿಗ್ಂಶತಿಶ್ಚ ) (ಅ . 11)

(ಯದು॒ಭೌ  – ದೇ॑ವಾಸು॒ರಾಃ  ಮಿ॒ಥ  – ಸ್ತೇಷಾಗ್ಂ॑  –
ಸುವ॒ರ್ಗಂ  – ಯಁದ್ವಾ  ಅನೀ॑ಶಾನಃ  – ಪು॒ರೋಹ॑ವಿಷಿ॒  –
ತೇಭ್ಯಃ॒  – ಸೋತ್ತ॑ರವೇ॒ದಿ  – ರ್ಬ॒ದ್ಧನ್  – ದೇ॒ವಸ್ಯಾ -
ಽಭ್ರಿಂ॒ -ವಁಜ್ರಃ  – ಶಿರೋ॒  ವಾ  – ಏಕಾ॑ದಶ  )

(ಯದು॒ಭಾ  – ವಿತ್ಯಾ॑ಹ  ದೇ॒ವಾನಾಂ᳚  – ಯಁ॒ಜ್ಞೋ
ದೇ॒ವೇಭ್ಯೋ॒  – ನ  ರಥಾ॑ಯ॒  – ಯಜ॑ಮಾನಾಯ  –
ಪ॒ರಸ್ತಾ॑ದ॒ರ್ವಾಚೀ॒  – ನ್ನವ॑  ಪಞ್ಚಾ॒ಶತ್ )

(ಯದು॒ಭೌ , ದು॒ಹ  ಏ॒ವೈನಾಂ᳚ )

॥  ಹರಿಃ॑  ಓಮ್  ॥
॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾಂ
ಷಷ್ಠಕಾಣ್ಡೇ  ದ್ವಿತೀಯಃ  ಪ್ರಶ್ನ -ಸ್ಸಮಾಪ್ತಃ  ॥

